
జయభేరి
అక్షర తూటా

మీ మాటల తూటాలను మాకు పంపండి... 
మా 'జయభేరి అక్షర తుటా' తో జతవుతుంది.

+91 9391 544 889

తెలంగాణలో హత్య రాజకీయాలు 
పురుడు పోసుకుంది..

దుబ్బాక టిఆర్ఎస్ ఎమ్మెల్యే అభ్యర్థి పై కత్తిపోటు...

అది కెసిఆర్ పైనే దాడి అని కెసిఆర్ మండిపాటు.. 
నా మనసు బాగోలేదని సభలో ఘాటు వ్యాఖ్యలు..

హరీష్ రావు ఉరుకుల పరుగుల సీన్లు , 
కట్ చేస్తే హెల్త్ బులిటెన్ లు...

మొత్తా నికి చూస్తే టీవీ నిండా ఇవే వార్తలు..
దీనివల్ల ఓటర్ కి ఏమైనా ఒరిగిందా!? 

అన్నది మాత్రం అడగొద్దు  సుమీ..
అసలే చాలా టెన్షన్ గా ఉన్నాం మేము...

...-  కడారి శ్రీనివాస్
సీనియర్ జర్నలిస్ట్

కనించని కుట్రలో 

తెలంగాణ 
పాటమ్మ 

కనుమరుగైపోతున్న తెలంగాణ 
కవులు కళాకారుల ఆత్మ 

గోసలపై,
ఎందుకు రాయాలి పాట 

ఎందుకు పాడాలి పాట అన్న 
అందెశ్రీ నోట విన్న ప్రతి మాట 
ఒక తూటాగా పేలబోతుంద!?

నేను సైతం
ప్రపంచాగ్నికి

సమిధ నొక్కటి ఆహుతి-
చ్చాను!

నేను సైతం
విశ్వ వృష్టికి

అశ్రువొక్కటి ధారపోశాను!
...శ్రీశ్రీ

ఎంపి పై దాడిని 
ఖండించిన 

సీఎం కేసీఆర్
భౌతిక దాడులకు ఆస్కారం లేదు

- జయభేరి, హైదరాబాద్

బీఆర్ఎస్ దుబ్బాక అసెంబ్లీ నియోజకవర్గ అభ్యర్థి, మెదక్ ఎంపీ కొత్తా ప్రభా -
కర్ రెడ్డిపై జరిగిన హత్యాయత్నాన్ని సీఎం కేసీఆర్ తీవ్రంగా ఖండించారు. 
ప్రజాస్వామ్యంలో భౌతిక దాడులకు ఆస్కారం లేదని స్పష్టం చేశారు. ఎన్ని -
కల్లో  ప్రజా తీర్పు ను ఎదుర్కోలేక భౌతిక దాడులు,హత్యా రాజకీయాలకు 
తెగబడడం సిగ్గు చేటని సీఎం అన్నారు. ఎన్నికల సమయం లో ఇటువంటి 
సంఘ విద్రోహుల పట్ల అప్రమత్తంగా ఉండాలని ప్రజలకు బిఆర్ఎస్ 
నేతలకు కార్యకర్తలకు అధినేత పిలుపునిచ్చారు. బిఆర్ఎస్ నాయకులపై, 
కార్యకర్తలపై  ఎవరు దాడులకు పాల్పడ్డా  సహించేది లేదని సీఎం అన్నారు.
నియోజకవర్గా ల పర్యటనలో ఉన్న సీఎం, దుర్ఘటన పై మంత్రి హరీశ్ రావు 
ను సీఎం ఫోన్లో ఆరా తీశారు.   కొత్త ప్రభాకర్ రెడ్డికి మెరుగైన చికత్స అం-
దించేందుకు చర్యలు తీసుకోవాలని సీఎం ఆదేశించారు.

- జయభేరి, హైదరాబాద్, అక్టో బరు 30
తెలంగాణ దంగల్ కీలక దశకు చేరుకుంది. అన్ని 
పార్టీలూ అభ్యర్థు ల జాబితాల్ని దాదాపుగా పూర్తి 
చేసినట్టే. వాట్ నెక్స్ట్ అంటే ఇంకేముంది… నామి-
నేషన్ల పర్వమేగా? ఇదే గ్యాప్లో  అభ్యర్థు లంతా డీజీపీ 
ఆఫీసుకు క్యూ కట్టేశారట. మేమెంత స్వచ్ఛమైన 
నేతలం… మా మీదుండే కేసులెన్ని… కొట్టివేసిన 
కేసులెన్ని.. చెప్పండి మహాప్రభో అంటూ ఆరా తీస్తు-
న్నారట. ఎందుకని? వీళ్ల నేర చరితకు, నామినేషన్ల 
ఘట్టా నికి ఉండే లింకేంటి?..తెలంగాణ దంగల్ 
ముంచుకొస్తోంది. మరో నెలరోజుల్లో  పోలింగ్ టైమ్. 
నవంబర్ 10 నామినేషన్ల దాఖలుకు ఆఖరు తేదీ. 
పోటీలో నిలిచే అభ్యర్థు లు ఆలోగా తమతమ బయో-
డేటాలతో సమగ్రమైన సమాచారంతో అఫిడవిట్తో 
కూడిన నామినేషన్లు  సమర్పించాలి. ప్రస్తుత ఎమ్మె-
ల్యేల గుణగణాలు, వారివారి నేర చరిత్రలపై ప్రత్యేక 
అధ్యయనం చేసింది అసోసియేషన్ ఆఫ్ డెమొక్రటిక్ 
రిఫార్మ్స్.. ఏడీఆర్. ఇందులో విస్తుగొలిపే అంశాలు 

అనేకం.2018 అసెంబ్లీ ఎన్నికల్లో  అభ్యర్థు లు సమ-
ర్పించిన అఫిడవిట్ల ఆధారంగా రూపొందించిన 
నివేదిక ఇది. దేశవ్యాప్తంగా ఎమ్మెల్యేలపై కేసుల 
వివరాల్ని పరిశీలిస్తే… అందులో తెలంగాణ 5వ 
స్థా నంలో నిలిచింది. మొత్తం 118 మంది తెలంగాణ 
ఎమ్మెల్యేల్లో  అత్యధికంగా అధికార పార్టీ బీఆర్ఎస్ 
ఎమ్మెల్యేల పైనే ఎక్కువ కేసులు ఉన్నట్టు  చెబుతోంది 
ఏడీఆర్ రిపోర్ట్. 118 మంది తెలంగాణ ఎమ్మెల్యేల్లో  
ఏకంగా 72 మందిపై క్రిమినల్ కేసులున్నాయి. వీరిలో 
46 మంది ఎమ్మెల్యేలపై తీవ్ర నేరానికి పాల్పడ్డట్టు  
అభియోగాలున్నాయి. అటెంప్ట్ టు మర్డర్… అంటే 
హత్యాయత్నం కేసులున్న ఎమ్మెల్యేలు ఏడుగురు. 
నలుగురు ఎమ్మెల్యేలపై మహిళలను వేధించిన కేసు-
లున్నాయి. ఈ నలుగురిలో ఒక ఎమ్మెల్యేపై రేప్ కేసులు-
న్నట్టు  ఏడీఆర్ రిపోర్ట్ చెబుతోంది.బీఆర్ఎస్కి చెందిన 
101 ఎమ్మెల్యేల్లో  59 మంది ఎమ్మెల్యేలు తమపై 
క్రిమినల్ కేసులున్నట్టు  అఫిడవిట్లో  పేర్కొన్నారు. 
ఇందులో 38 మంది ఎమ్మెల్యేలపై తీవ్రమైన నేరారోప-

ణలున్నాయి. ఏడుగురు MIM ఎమ్మెల్యేలు, కాంగ్రెస్ 
పార్టీకి చెందిన ఆరుగురు ఎమ్మెల్యేలు, బీజేపీలో ఇద్దరు 
ఎమ్మల్యేలపై క్రిమినల్ కేసులున్నాయని ఏడీఆర్ 
రిపోర్ట్ లో పేర్కొంది.ఎమ్మెల్యేలు, ఎంపీలపై క్రిమినల్ 
కేసుల విచారణ కోసం 2018 తర్వాత రాష్ట్రా నికో ప్ర-
త్యేక కోర్టు ను కేటాయించింది సుప్రీంకోర్టు . ఇందులో 
ప్రజాప్రతినిధుల కేసులకు సంబంధించిన విచారణ 
ప్రతిరోజూ జరుగుతూ వస్తోంది. గత నాలుగేళ్లలో 
జరిగిన విచారణ తర్వాత ఎన్ని కేసులు క్లియరయ్యా-
యి.. ఎన్ని కేసులు పెండింగ్లో  ఉన్నాయి అనేది తేలా-
ల్సిన లెక్క. కానీ.. ఈ తాజా వివరాలతోనే అభ్యర్థు లు 
నామినేషన్ల సమయంలో అఫిడవిట్లు  రాసివ్వాల్సి 
ఉంది.అందుకే… ప్రస్తుతం తమపై ఎన్ని కేసులు-
న్నాయో చెప్పాలంటూ నేతలంతా డీజీపీ ఆఫీసుకు 
క్యూలు కడుతున్నారు. డీజీపీ ఆఫీస్ నుంచి వివరాలు 
తీసుకున్న తర్వాతే నామినేషన్లు  దాఖలౌతాయ్. ఏ 
అభ్యర్థి ఎంత సచ్ఛీలుడు.. ఎంతటి నేరచరితుడో తేలేది 
కూడా అప్పుడే.

బాబు బయటికి రావాలి
ఆంధ్ర ప్రజల కష్టా లు తీర్చాలి

- జయభేరి, కడప :

జైలు నుంచి చంద్రబాబు బయటికి రావాలి. ఆంధ్ర ప్రజల కష్టా లు తీర్చాలని 
జల దీక్షలో మాజీ టిడిపి నియోజకవర్గ ఇన్చార్జి

మరాఠ ఉద్యమం.. 
ఎమ్మెల్యే ఇంటికి నిప్పు

- జయభేరి, ముంబై, అక్టో బరు 30

హారాష్ట్రలోని బీడ్లో  మరాఠా రిజర్వేషన్ల ఉద్యమం హింసాత్మకంగా 
మారుతోదంి. నిరసనల మధ్య, ఆందోళనకారులు ఎన్సిపి ఎమ్మెల్యే 
ప్రకాష్ సోలంకే నివాసాన్ని ధ్వంసం చేసి, తగులబెట్టా రు.   సోలంకే 
కుటుంబ సభ్యులు ఎవరికీ గాయాలుకాలేదు.  దాడి జరిగినప్పుడు 
తాను మా ఇంటిలో ఉన్నానని .. తనతో సహా కుటుంబసభ్యులందరూ 
క్షేమంగా న్నారని సోలంకిప్రకటించారు. కానీ ఉద్యమకారులు చేసిన  
పని కారణంగా భారీ ఆస్తి నష్టం జరిగిందని తెలిపారు.సోలంకి అజిత్ 
పవార్ వర్గా నికి చెందిన నేత. అజిత్ పవార్ వర్గం ప్రస్తు తం ప్రభుత్వంలో 
ఉంది.  మరాఠా రిజర్వేషన్ల పోరాటం ఉధృతం అయింది.   ప్రకాష్ 
సోలంకి మరాఠా రిజర్వేషన్ కోసం దీక్ష చేస్తు న్న పటేల్ ను విమర్శించా-
రు.  ప్రకాష్ సోలంకి ఇంటి బయట ఉన్న వాహనాలతో పాటు ఇంటికి 
కూడా ఆందోళనకారులు నిప్పు పెట్టా రు. గత కొద్దిరోజులుగా మరాఠా 
రిజర్వేషన్ల పోరాటం ఉధృతమయిన తరుణంలో ఈ ఘటన రాజకీయ 
పార్టీల్లో  కలకలం రేపుతుంది.మహారాష్ట్రలో కొద్దిరోజులుగా మరాఠా 
రిజర్వేషన్ల పోరాటం పెరుగుతోంది.  రిజర్వేషన్లపై తేల్చేందుకు మరాఠా 
నేత మనోజ్ జరాంగే పాటిల్ బీజేపీ-షిండే

మెదక్ ఎంపీ, బీఆర్ఎస్ నేత కొత్త ప్రభాకర్ రెడ్డిపై 
సోమవారం దాడి జరిగింది. దౌల్తాబాద్ మండలం 
సూరంపల్లిలో ఎన్నికల ప్రచారం నిర్వహిస్తుండగా ఓ 
దుండగుడు ఆయనపై కత్తితో దాడికి పాల్పడ్డా డు. ఈ 
క్రమంలో ఎంపీ పొట్ట భాగంలో తీవ్ర గాయాలయ్యా-
యి. ప్రచారంలో భాగంగా సూరంపల్లిలో ఓ ఫాస్టర్ 
కుటుంబాన్ని పరామర్శించి బయటకు వస్తుండగా 
కరచాలనం చేసేందుకు వచ్చిన వ్యక్తి ఉన్నట్టుండి  
ఒక్కసారిగా ఆయనపై కత్తితో దాడికి పాల్పడ్డా డు. 
ఈ క్రమంలో ఎంపీకి తీవ్ర గాయాలు కాగా భద్రతా 
సిబ్బంది, ఆయన అనుచరులు గజ్వేల్ ఆస్పత్రికి 
తరలించారు. నారాయణ్ ఖేడ్ సభకు వెళ్తుండగా 

విషయం తెలుసుకున్న మంత్రి హరీష్ రావు వెంటనే 
గజ్వేల్ ఆస్పత్రికి బయలుదేరారు. ఎంపీ ఆరోగ్య 
పరిస్థితిని కుటుంబ సభ్యులు, వైద్యులను ఫోన్ లో 
అడిగి తెలుసుకున్నారు. అయితే, ముందు జాగ్రత్త-
గా మెరుగైన వైద్యం కోసం హరీష్ రావు సూచనతో 
ఎంపీని హైదరాబాద్ తరలించారు.ఎంపీ ఆరోగ్య 
పరిస్థితిపై గజ్వేల్ వైద్యులు స్పందించారు. ఎంపీ 
ఆరోగ్యం నిలకడగా ఉందని, ప్రాథమిక చికిత్స 
చేసిన అనంతరం మెరుగైన వైద్యం కోసం హైదరా-
బాద్ యశోద ఆస్పత్రికి తరలించినట్లు  చెప్పారు.
కొత్త ప్రభాకర్ రెడ్డిపై దాడి చేసిన నిందితుడు మిరు-
దొడ్డి మండలం చెప్యాల గ్రామానికి చెందిన రాజుగా 
పోలీసులు గుర్తించారు. ఎంపీకి షేక్ హ్యాండ్ ఇస్తాన-

ని చెప్పి ఈ దాడికి పాల్పడ్డా డు. కత్తితో కడుపులో 
పొడిచాడు. దీంతో ఆయనకు తీవ్ర గాయాలు కాగా 
ఆగ్రహం చెందిన బీఆర్ఎస్ కార్యకర్తలు నిందితున్ని 
చితకబాదారు. కర్రలతో కొట్టి, కాళ్లతో తన్నారు. 
అనంతరం అతన్ని పోలీసులు అరెస్ట్ చేసి విచారి-
స్తున్నారు. ఈ దాడికి గల కారణాలు తెలియాల్సి 
ఉంది. ప్రస్తుతం మెదక్ లోక్ సభ ఎంపీగా ఉన్న కొత్త 
ప్రభాకర్ రెడ్డి రాబోయే ఎన్నికల్లో  దుబ్బాక నుంచి 
ఎమ్మెల్యేగా పోటీ చేయబోతున్నారు. ఈ క్రమంలో దౌ-
ల్తాబాద్ మండలం సూరంపల్లిలో ఎన్నికల ప్రచారం 
నిర్వహించారు. ఆ సమయంలోనే ఆయనపై దాడి 
జరిగింది. దీనిపై కేసు నమోదు చేసిన పోలీసులు 
దర్యాప్తు చేస్తున్నారు

బీఆర్ఎస్ ఎంపీపై కత్తి తో దాడి

నా టార్గెట్.. 
కేసీఆరే

కరీంనగర్ జిల్లా  జమ్మికుంట మండలం నాగారం గ్రామంలోని ఆంజనేయ 
స్వామి ఆలయంలో ఈటల రాజేందర్, జమున దంపతులు ప్రత్యేక 
పూజలు నిర్వహించారు. ఆనంతరం ఎన్నికల ప్రచారాన్ని హుజూరా-
బాద్ బీజేపీ ఎమ్మెల్యే అభ్యర్థి ఈటల రాజేందర్ ప్రారంభించారు. ఈ 
సందర్భంగా ఈటల రాజేందర్ మాట్లా డుతూ.. ముఖ్యమంత్రి కేసీఆర్ ను 
ఓడించడమే నా ప్రధాన ఎజెండా.. అందు కోసమే హుజురాబాద్, గజ్వేల్ 
లో పోటి చేస్తున్నాను తెలిపారు. కేసీఆర్ మధ్యం, డబ్బు సంచులను నమ్ము-
కున్నాడు.. హుజురాబాద్ లో ఎమ్మెల్యే ప్రోటో కాల్ విస్మరించారు అని 
ఆయన ఆరోపించారు. ఒకప్పుడు ప్రతిపక్ష, అధికార పార్టీ ఎమ్మెల్యేలు 
సంప్రదాయ పద్దతిలో ఉండేవారు.. చిల్లర పనులకు ఈటెల కుంగిపోడు 
అని పేర్కొన్నారు.గజ్వేల్ లో సభ పెడితే లక్షల మంది ప్రజలు వచ్చారు 
అని ఈటల రాజేందర్ అన్నారు. ప్రజలు రాకుండా అనేక రకాలుగా 
అడ్డు పడ్డా రు.. గజ్వేల్ ర్యాలీ చూసి కేసీఆర్ గుండెల్లో  రైళ్లు  పరుగెత్తాయి.. 
ఎన్నడు కలువని గజ్వేల్ కార్యకర్తలను కేసీఆర్ కలిసిండు.. మీటింగ్ పెట్టి 
దావతులు ఇచ్చారు అని ఆయన పేర్కొన్నారు. గుడుంబా బంద్ పెట్టి, వాడ 
వాడకు బెల్ట్  షాపులు తెరిచాడు.. తెలంగాణ ప్రజలను మధ్యానికి బానిసలు 
చేసి ఏటా 45 వేల కోట్ల రూపాయలు గుంజుతున్నాడు అంటూ ఆగ్రహం 
వ్యక్తం చేశారు. నాకు నాగారం, బతివానిపల్లె గ్రామాల్లో ని ఆంజనేయ 
స్వామి ఆలయాలు కలిసి వచ్చాయి.. ఎన్ని సార్లు  ఎన్నికల్లో  పోటీ చేసిన 
విజయానికి డోకా లేదు.. ఈ సారి కూడా గ్రామ ప్రజలు ఆశీర్వాదించా -
లని కోరుతున్నాను అని హుజూరాబాద్ బీజేపీ ఎమ్మెల్యే అభ్యర్థి ఈటల 
రాజేందర్ పేర్కొన్నారు.

70 శాతం 
క్రిమినల్ 
కేసులు

కాంగ్రెస్ పార్టీ  
ఓకే ఆశాదీపంలా 

కనిపిస్త ోంది 4

చెత్త  
మనుషులు

3

మిగతా 2 లో
మిగతా 2 లో

గులాబీముళ్ళ పొదలో చిక్కెను తెలంగాణ పక్షి...
గుండె బాధతో కుమిలిపోతూ 
ఎక్కి ఏడ్చే తల్లి.....
కడుపు దహించుకుపోయే.. పొడుపు కత్తే  రాక్షస 
రతిలో అర్థనిమీలిత నేత్రాల భయంకర బాధల 
పాటల పల్లవి.... ఎడ బాయె!?
 ఉరి తీయబడ్డ శిరస్సు చెప్పిన రహస్యం....
ఘాటెక్కిన పదాలతో రాసిన కవులు...
పోటెత్తిన పాటలతో గజ్జ కట్టి  ఆడిన కళాకారులు 
మూగ బోయేన!?
అయ్యో నీవా నువ్వు అమ్మోనీవా అని పాడిన గళాలు 
మద్యానికి బానిసలాయన!?
ఈ రాష్ట్ రం ఎట్లా  పోతేనేం మాకెందుకులెండి అని 
ఆలోచిస్తు న్న అన్యాయాలు, స్వార్థా లు, అధికారాలు 
ఈ రాష్ట్రాన్ని  ఏలుతున్నాయి..
కొత్త  రక్తాన్ని  కదం తొక్కి పదం పాడే సంగీతాన్ని 
మరొక్కసారి తెలంగాణ రాష్ట్ర  కవులకు  
వినిపించేందుకే, నిరంకుషాదుల నెత్తి మీద నాలుగు 
దెబ్బలు కొట్ట డానికి కవులు కళాకారులు 
మరొక్కమారు ఉద్యమించాల్సిన సమయం 
ఆసన్నమైంది!? ఓ కవులు కళాకారులారా కాస్త కళ్ళు 
తెరవండి ఇదే మంచి సమయం ప్రభుత్వానికి 
ప్రజలకు మధ్య వారధిగా మీడియా కళాకారులు పని 
చేయాల్సిన తరుణం ఆసన్నమైంది...
మలిదశ తెలంగాణ ఉద్యమంలో కీలక పాత్ర 
పోషించిన పాటమ్మ కనుమరుగైపోయింది.
పరాయి పాలనను ఎదిరించడానికి గళం ఎత్తి గర్జిం-
చిన కవుల కంఠం మూగబోయింది..
ఒక్కమాటలో చెప్పాలంటే కలం అమ్ముడుపోయింది, 
పాటమ్మ గడీల కోటలో బందీగా మూలుగుతుంది.
 పల్లె కన్నీరు పెడుతుందో కనిపించని కుట్రల అన్న ఆ 
గొంతు ఎక్కడ బాయేనో!? పదవి మోజులో పడి మౌనం 
దాల్చింది!?
ఎవడి పాలయ్యిందిరో తెలంగాణ అని గర్జిం-
చిన గొంతు తాగుబోతుగా మారింది...!?
నిరుపేద కళాకారులు అన్నమో రామచంద్రా ఆని 
ఉపాధి కోల్పోయి దిక్కులేని పరిస్థితుల్లో  నేడు పాటను 
నమ్ముకొని, అమ్ముకొని బతుకును వెల్లబుచ్చుకుంటు -
న్న వైనం తెలంగాణ రాష్ట్రంలో కొట్టొచ్చి నట్టు  కనిపి -
స్తోంది...

రాష్ట్ర సాధన కోసం మలి దశ తెలంగాణ ఉద్యమంలో 
కీలక భూమిని పోషించిన పాటమ్మ నేడు ఘడీల కోటలో 
బానిస బతుకు వెల్ల తీసుకుంటుంది. పరాయి పాలనపై 
కలం, గళం ఎత్తి మా నిధులు, మా నీళ్లు , మా నియా -
మకాలు మాకే అంటూ గర్జించిన పాటమ్మను పెంచి 
పోషించిన ఆ రాక్షస సమూహాకల నర కింకరులే నేడు 
కలాన్ని గళాన్ని శాసిస్తూ, అధికార మదంతో కన్ను 
మిన్ను కానక గడీల కోటలో పాటమ్మను  చరలో 
బంధించింది. 
పల్లె  కన్నీరు పెడుతుందని నాడు చలించిన 
మనసుతో రాసి, పాడినా ఆ ప్రజాకవి.. ఎక్కడా -
బాయే!?
రాష్ట్రం సాధించిన తరువాత ఎమ్మెల్సీ పదవి దక్కిన పిదప 
మౌనం ఎందుకు వహించాడో!? ఆయనే సమాధానం 
చెప్పాలి. గజ్జ కట్టి ఆడి అయ్యో నివా నువ్వు అమ్మోనివా 
అన్న ఆ గొంతు ఇప్పుడు అధికారం తో తులతూగుతూ 
పాటమ్మ ను  ఎందుకు నిద్రపుచ్చారు.? కేవలం అధికారం 
కోసమే! పదవుల కోసమే! బానిసలైన తెలంగాణ కవుల 
కళాకారులకే ఈ నిందలు, కాదు కాదు పచ్చి నిజాలు 
భరించాల్సి వస్తుంది. కడుపు మండిన నిరుపేద కళాకా-
రుల ఉసురు మామూలుగా పోదని ఆవేదన వెల్లబుచ్చు-
తున్న నిరుపేద కళాకారుల గోస ఇది.
పాటమ్మను నమ్ముకున్న ప్రజా కవులు కళాకారులు ఒక్క-
సారిగా తెలంగాణ రాష్ట్రం సాధించిన తరువాత ఏడ 
పోయిండ్రో ఎవ్వరికీ తెలువదు. వ్యవ సాయాన్నే నమ్ము-
కొని బతుకుతున్నరు. కొంతమంది కవులు కళాకారులు. 
తెలంగాణ ఉద్యమంలో తన పాట ద్వారా ఉనికిని సంపా-
దించుకొని గర్జించే  గాంభీర్యాన్ని వదులుకొని కరెన్సీ కట్ట -
లకు అధికారం మధానికి బానిసలై జీవచ్ఛవంలా బతుకు 
వెల్లదీసుకుంటున్న వైనం సొంత రాష్ట్రంలో కనిపిస్తోంది. 
స్వార్థం కమ్మిందో ఏమో అధికారం తో కనులు మూసు-
కుండ్రో ఏమో... సొంత రాష్ట్రంలో కవులు కళాకారులు ప్ర-
శ్నించే తత్వాన్ని బొంద పెట్టు కున్నరు. కాదు కూడదు అని 
ప్రశ్నిస్తే చెరసాలలో మగ్గి బతుకును వెల్లదీసుకుంటున్న 
వైనం ఇప్పుడు తెలంగాణ రాష్ట్రంలో స్పష్టంగా కనిపిస్తోం-
ది. నాడు ప్రశ్నిస్తే మెచ్చుకున్న ఆపెద్ద మనుషులే, నేడు 
ప్రశ్నిస్తే సంకెళ్ళతో బంధించే స్థితికి రావడానికి కారణం 
అధికారమే!? తెలంగాణ కోసం ప్రాణ త్యాగాలు చేసిన 
అమరవీరుల సాక్షిగా తెలంగాణ పుడమిపై ఉద్యమ 
గళాలు ఊపందు కున్నాయి. కానీ స్వరాష్ట్రం సాధించిన 
తరువాత మేము ప్రజా కవులము అని చెప్పుకున్న ఆ 
పెద్ద మనుషులే స్వార్థా నికి మరిగి రాయడం, పాడడం 
ఆపేసాయి. ఇది చాల మోసం. మానవ మనుగడ 
ఉన్నంతకాలం పాటమ్మ సజీవంగానే ఉంటుంది అనేది 
నగ్నసత్యం. కానీ స్వార్థంతో కపట నటన వేషాలతో 
ఎదిరించి గర్జించి పాడిన పాట ఇప్పుడు గడీల పాలనలో 
బందీగా మారి భజనలు చేస్తోంది... కనిపించే కుట్రలో 
తెలంగాణ బందిగా మారి కలం అమ్ముడుపోయింది. 

గళం గొంతును సవరించుకొని రూటు మార్చుకుంది. 
అమ్ముడుపోయిన కవులు కళాకారుల బ్రతుకు చిత్రాన్ని 
ఈ సమాజం కనిపెడుతూనే ఉంది.  
నాడు శ్రీకృష్ణదేవరాయల ఆస్థా నంలో కవులు కళా-
కారులకు మంచి గిరాకీ ఉండేదని విన్నాం చదువుకు -
న్నాం. మళ్లీ నేటి తెలంగాణ రాష్ట్రంలో కవులు కళాకా -
రులకు ఒక సంస్కృతిక శాఖను ఏర్పాటు చేసి దానిలో 
తమకు నచ్చిన వారికే అవకాశం కల్పించి ప్రభుత్వానికే 
వత్తాసు పాడుతూ, ప్రజల్లో కి వెళ్లి తమ గొప్పదనాన్ని 
చాటండి అని హుకుం జారీ చేస్తూ వారిని బానిసలుగా 
మార్చుకున్నది ఎవరు? ఈ రాష్ట్ర ప్రభుత్వం కాదా!?
కొంతమంది కళాకారులు కలాన్ని, గలాన్ని నమ్ముకు-
ని స్వతంత్రంగా బ్రతుకును వెల్లదీస్తున్నప్పటికీ వారిపై 
ఎన్నో కేసులు మానసిక వేదనకు గురి చేసే పనులు 
ఈ రాష్ట్రంలో నిత్యకృత్యం అయిపోయాయి. కాదు 
కూడదు అని ఎదిరిస్తే ఆ కలం మూగబోతుంది. ఆ 
గళం అమ్ముడు పోతుంది. 
ఇదెక్కడి తెలంగాణ అంటూ గళం ఎత్తి  గర్జిం-
చాల్సిన అవసరం ఈ పేరు ఉన్న ప్రజా 
కవులకు లేదా!? ప్రజాహితాన్ని కోరుకొని ప్రజ -
ల్లో  నుంచి పుట్టి న కవుల కళాకారుల బాధ్యత 
కాదా!? పాటమ్మ తోనే ప్రస్థా నం కొనసాగించి 
తమ ఉనికిని ప్రకటించుకున్న ఆ పెద్ద  మను -
షులని పిలిపించుకునే కవులు మీరు ఎక్కడ 
పోయారు!? పదవులు వచ్చినంక కళాన్ని 
మూలకు పడేశారా? గళానికి తాగుడు నేర్పిం -
చార!? ప్రభుత్వ పాలనపై దిక్కరించే స్వరం 
కనుచూపుమేరలో కనిపించడం లేదు! 
కారణం దొరల పెత్తనం!? దోపిడీ ప్రభుత్వం!? 
నిజాం ప్రభుత్వం పై నాడు తిరగబడిన 
పాటమ్మ నేడు ఈ పాలనపై తిరగబడాల్సిన 
అవసరం లేదా!? మౌనం ఎందుకు దాలు -
స్తుం ది!? నిరుపేద కళాకారుల ఉసురు ఇం -
కెంతకాలం పంచుకుంటారు!?

ప్రశ్నించే తత్వాన్ని ఎందుకు చంపుకుంటున్నారు!?
ఇలాంటి ఎన్నో ప్రశ్నలకు సమాధానం పదవులను 
అనుభవిస్తున్న కళాకారులు మీరే సమాధానం చెప్పాలి. 
తెలంగాణ అంటేనే కవులు కళాకారులకు పుట్టిని-
ల్లు గా చరిత్రలో లిఖించుకున్న ఘనత ఈ తెలంగాణ 
పుడమిది. కానీ స్వరాష్ట్రంలో పాటకు పట్టా భిషేకం 
కడుతూనే ఇంకోవైపు అదే పాటను మహాప్రస్థా నంలో-
కి తీసుకెళ్లే నయవంచకులు ఈ ప్రభుత్వాన్ని పరిపా -
లిస్తున్న రాష్ట్రంలో ఇదేమి విడ్డూ రం కాదు. తెలంగాణ 
రాష్ట్రంలో సంస్కృతిక శాఖలో ఉద్యోగం దొరకలేదని 
ఎంతోమంది నిరుపేద నిజమైన కళాకారులు ఆవేదన 

ఈ ప్రభుత్వానికి పట్టదా!? 
కాలికి గజ్జ  కట్టి  భుజాన గొంగడి వేసుకొని 
ఎవరో రాసిన రచయితల పాటలను కాపీ 
కొట్టి న ఆ పెద్ద  మనిషి ప్రజా ప్రతినిధి.!? అదే 
పెద్ద మనిషి వీడు మోసగాడు అని చెప్పి పాట 
రూపేనా ప్రజల్లో కి వెళ్లి  మళ్లీ నాలిక కరుచుకొ -
ని మీకు బానిసలు కాలేదా!? అంటే దీని 
అర్థం పాటమ్మ ప్రస్థా నం ఇక 
ముగిసినట్లే నా!? కూటి కోసం, కూలి కోసం 
పట్ట ణంలో తల్లి  మాటలు చెవిన పెట్ట క బయ -
లుదేరిన కవులు కళాకారులకు చివరకు 
మిగిలిందే మిటి!?

నిర్భాగ్యులుగా మిగిలి సమస్యల సుడిగుండంలో 
సందేహాల వలయంలో ఆత్మ గోషలు అధికార ప్రభుత్వా-
నికి వినపడటం లేదా!? గుండెలు ఘోషిస్తున్న మీ కలం 
మీ గళం రాయడం పాడటం లేదు ఎందుకని!? ఇకనైనా 
ఆత్మలోకనం చేసుకోండి హీనమైన పాపాన్ని మూటగ-
ట్టు కుని ఈ లోకం నుంచి వెళ్ళిపోకండి!? అబద్ధా లతో 
స్తోత్రాలతో వంచనలతో స్వార్థా లతో అనుకూల దుష్ట 
ప్రచారంతో ఆత్మస్లా గణాలతో రాష్ట్రం మీద పడి బతుకు-
తున్న కవి వరెన్యులై బ్రతుకుతున్న మీరు, బలై పోయిన 
రాష్ట్రా  కవులు కళాకారులకు సమాధానం చెప్పాలి!? కవి-
త్వపు కాలం అంతమైపోయిందా!? దిక్కరించి గర్జించిన 
పాటమ్మ ప్రస్థా నం ముగిసిపోయిందా!?
సొంత రాష్ట్రంలో మళ్లీ కవిత్వాన్ని సాహిత్యాన్ని 
పాఠమును బతికించుకోవాల్సిన అవసరం ఎంతైనా 
ఉంది. దానికి ఈ నవ యుగ నిర్మాతలు మళ్లీ గర్జించి 
కదం తొక్కి శ్రీశ్రీ భావజాలాన్ని పునికి పుచ్చుకోవాలి!
పాటమ్మను బంధిస్తే పుడమిని చీల్చుకొని మొలిచే 
మొకక్ై పుడుతుంది పాట. తెలిసి స్వార్థా నికి అధికారా-
నికి అలవాటు పడి అనగదొక్కాలని చూస్తే గర్జించి 
మీరు కట్టు కున్న అందమైన మేడలను కూల్చేస్తుంది 
కలం నుండి జాలువారిన పాట.... ఆ పాటకు నిరుపేద 
కళాకారులకు అవకాశం ఉపాధి కలగాలని సదుద్దే -
శంతో అందిస్తున్న ఈ ప్రత్యేక కథనం. కవులను కళా-
కారులను గౌరవించుకోవడం బాధ్యతగా గుర్తించిన 
రాష్ట్ర ప్రభుత్వం, వాళ్లను రాజకీయంగా అస్త్రా లుగా 
మనలుసుకోవడం దేనికి సంకేతం? ప్రజలను సమా-
జాన్ని ఉత్తేజ పరచాలి స్పష్టమైన వైఖరిని తెలిపే లాగున 
నడవాల్సిన పాఠం మా రాజకీయ రంగు పులుముకుని 
జెండాల చాటున బందీగా మారుతుంది... ఎందుకు 
రాయాలి పాట ఎందుకు పాడాలి పాట అన్న అందెశ్రీ 
నోట విన్న ప్రతి మాట ఒక తూటాగా పేలబోతుంద!? 
ఇది కవులను కళాకారులను ఆలోచింపచేసే కథనం 
మాత్రమే. ఎవరిని కించపరిచినట్టు  ఉద్దేశం నాకు లేదు!
పాట దారి మర్లు తున్న ఈ తరుణంలో మల్లొ కసారి 
తెలంగాణ కవులు కళాకారులు మేల్కోవాలని సదుద్దే -
శంతో.....

...- కౌంటర్ విత్ కడారి శ్రీనివాస్
సీనియర్ జర్నలిస్ట్

2 జనరల్ న్యూస్
మంగళవారం
31.10.2023

కనించని కుట్రలో 
తెలంగాణ పాటమ్మ 

కనుమరుగైపోతున్న 
తెలంగాణ కవులు కళాకా -
రుల ఆత్మ గోసలపై,
ఎందుకు రాయాలి పాట 
ఎందుకు పాడాలి పాట 
అన్న అందెశ్రీ నోట విన్న 
ప్రతి మాట ఒక తూటాగా 
పేలబోతుంద!?
 'జయ భేరి'... 
కౌంటర్ విత్ కడారి 
ప్రత్యేక కథనం...

	  మొదటిపేజీ తరువాయి

మరాఠ ఉద్యమం.. 
ఎమ్మెల్యే ఇంటికి నిప్పు
ప్రభుత్వానికి అల్టిమేటం జారీచేశారు.  రిజర్వేషన్లపై ప్రకటన చేయాలని, లేకుంటే 
ఉద్యమాన్ని ఉధృతం చేస్తామని  హెచ్చరిచారు. ప్రభుత్వం స్పందించకపోవడం-
తో   ఆదివారం నుంచి రాష్ట్రవ్యాప్తంగా ఆమరణ నిరాహార దీక్షలు ప్రారంభించా -
రు.  మరాఠా రిజర్వేషన్ ఉద్యమ నేత మనోజ్ జారంగే పాటిల్ ప్రభుత్వం రిజ-
ర్వేషన్లపై ప్రకటన చేస్తామంటూ హామీ ఇచ్చి మాట తప్పినట్టు  ఆరోపించారు. 
ఆదివారం నుంచి ప్రారంభమయ్యే దీక్ష దేశంలోనే గొప్ప ఉద్యమం కావాలని 
పిలుపునిచ్చారు. మరాఠా రిజర్వేషన్ డిమాండ్ నేపథ్యంలో శుక్రవారం బీడ్ 
జిల్లా కు చెందిన ఒక వ్యక్తి వాటర్ ట్యాంకులోకి దూకి ఆత్మహత్యకు పాల్పడ్డా డు. 
దీంతో ఈ ఆందోళనలో సూసైడ్ చేసుకున్న వారి సంఖ్య మూడుకు చేరింది. 
అయితే మరాఠా ప్రజలు ఆత్మహత్యలకు పాల్పడవద్దని మనోజ్ పాటిల్ పిలు -
పునిచ్చారు. శాంతియుతంగా నిరసనలు చేపట్టా లని అన్నారు. తమ ఆందోళన 
గురించి పట్టించుకోని మహారాష్ట్ర సీఎం ఏక్నాథ్ షిండే, డిప్యూటీ సీఎం దేవేంద్ర 
ఫడ్నవీస్పై ఆయన మండిపడ్డా రు. అసెంబ్లీ ప్రత్యేక సమావేశాలు నిర్వహించి 
మరాఠా రిజర్వేషన్ బిల్లు ను ఆమోదించాలని డిమాండ్ చేశారు.మరాఠాల రిజ-
ర్వేషన్ కోసం దయచేసి ఎవరూ బలవన్మరణాలకు పాల్పడవద్దని, శాంతియుత 
మార్గా ల ద్వారా మన డిమాండ్లను పరిష్కరించుకుందామని కోరారు.సీ కేటగిరి 
కింద విద్యాసంస్థలు, ప్రభుత్వ ఉద్యోగాల్లో  రిజర్వేషన్ కల్పించాలని మరాఠా 
కమ్యూనిటీ కొద్దికాలంగా నిరసనలు, ప్రదర్శనలు చేస్తోంది. కోటా యాక్టివిస్ట్ 
మనోజ్ జారంగే ఈ ఆందోళనకు నాయకత్వం వహిస్తూ, రెండో విడత నిరవధిక 
నిరాహార దీక్షను అక్టో బర్ 25న ప్రారంభించడంతో మరాఠా ఉద్యమ ఆందోళన 
ఊపందుకోనుంది. జారంగే పిలుపుపై పలు గ్రామాల ప్రజలు రాజకీయ నాయ-
కులను తమ గ్రామాల్లో కి అడుగుపెట్టనీయకుండా నిషేధించారు. రిజర్వేషన్ల 
ఉద్యమానికి మద్దతుగా ఓ ఎంపీ కూడా రాజీనామా చేశారు.

బాబు బయటికి రావాలి
వి ఎస్ అమీర్ బాబు తెలుగుదేశం పార్టీ సీనియర్ నాయకులు అలంకాన్ పల్లి 
లక్ష్మారెడ్డి మన్మోహన్ రెడ్డి లు అన్నారు.  నగర శివారులోని వాటర్ గండి శివా-
లయంలో ప్రత్యేక పూజలు అనంతరం పెన్నా నదిలో వచ్చి జల దీక్ష చేపట్టా రు 
అనంతరం వారు మీడియాతో మాట్లా డుతూ మాజీ ముఖ్యమంత్రి చంద్రబాబు 
నాయుడు అరెస్టు  చేయబడి 50 రోజులు అయినప్పటికీ ఎటువంటి ఆధారాలు 
చూపకుండా మా నాయకుని లోపల ఉంచడం చాలా దుర్మార్గం అన్నారు. మా 
నాయకుడు కడిగిన ముత్యంబలే బయటకు వచ్చి ఆంధ్ర ప్రదేశ్ లోని ఐదు కోట్ల 
జనాభా కష్టా లు తీర్చాలని తద్వారా ప్రజలకు డబ్బు ఎరచూపి రావాలని మళ్లీ 
అధికారంలోకి రావాలని చూస్తున్నారన్నారు. ప్రజలు జగన్కు ఈసారి పంగనా-
మాలు పెట్టడం ఖాయమన్నారు. రాష్ట్రంలో ప్రజలకు ఎంతో మేలు చేయాలనుకున్న 
బాబు ఇప్పటికే మహాశక్తి రైతులకు సంవత్సరానికి 20వేల చొప్పున అందించేం-
దుకు ప్రణాళిక రూపొందించార న్నారు. రాష్ట్రంలోని ప్రతి పేదవారు ఆర్థికంగా 
ఎదిగేందుకు ప్రణాళిక సిద్ధం చేసినప్పటికీ అక్రమ అరెస్టు తో అవి తాత్కాలికంగా 
నిలుపుదల చేయడం జరిగిందన్నారు రాబోయే రోజుల్లో  జగన్మోహన్ రెడ్డికి ప్రజలు 
బుద్ధి చెప్పే రోజులు దగ్గరపడ్డా యని మండిపడ్డా రు. ఈ కార్యక్రమంలోకడప జిల్లా  
తెలుగుదేశం పార్టీ అధికార ప్రతినిధి ఆమూరి  బాలదాసు, కడప నగర ఉపాధ్యక్షు-
లు కొండా సుబ్బయ్య, కడప నగర ఉపాధ్యక్షులు మరియు ప్రముఖ న్యాయవాది 
లింగాల శంకర్ రెడ్డి 38వ డివిజన్ ఇంచార్జ్ ఆదిల్, మాజీ సర్పంచ్ వెంకటేష్, 
కడప తెలుగు యువత నగర అధ్యక్షులు మేకల వెంకటేష్ యాదవ్,  తెలుగు 
యువత జిల్లా  ఉపాధ్యక్షులు సయ్యద్ రెహమాన్, రాష్ట్ర మైనార్టీ ప్రధాన కార్యదర్శి 
నాసర్ అలీ , మాజీ వార్డు  నెంబర్ జయరాం రెడ్డి, పాలకొండ స్వామి  మాజీ చైర్మన్ 
ఓబుల్ రెడ్డి, మాజీ ఎంపి టీ సి పిచ్చయ్య, మాజీ ఎంపీటీసీ బాబా ఫక్రుద్దీన్ , పల్లె 
సుధాకర్ రెడ్డి,   కొండయపల్లి  ఇప్పర్ల నాగేంద్ర నాయుడు , 6 వ డివిజన్ సీనియర్ 
నాయకులు మామిళ్ళ శివ,  కొండాయ పల్లె శేషయ్య నాయుడు,రాష్ట్ర బీసీ సెల్ 
కార్యదర్శి కో వేలకుంట్ల శ్రీనివాసులు, మహిళా నాయకురాలు బీదోళ్ళస్వర్ణలత, 
తాటి గిరి నిర్మల,47 వ డివిజన్ సీనియర్ నాయకులు వీరభద్రయ్య, భవన కార్మిక 
నాయకుడు వెంకటయ్య, రాయల్ కరిముల్లా , 39వ డివిజన్ ప్రధాన కార్యదర్శి 
గౌస్ పీర్, పుట్లం పల్లె మాజీ ఎంపీటీసీ కుమారుడు మురళీమోహన్, లోహియా 
నగర్ డాక్టర్ వర కుమార్ ,జిల్లా  మాజీ ఉపాధ్యక్షులు ఏలియా, తెలుగు యువత 
యువ నాయకుడు సురేష్, బచ్చo పల్లె చెన్నారెడ్డి, బచ్చo పల్లె లక్ష్మి రెడ్డి, భవన 
నిర్మాణ కార్మిక అధ్యక్షులు మల్లికార్జు న రెడ్డి , జన్మభూమి కమిటీ మాజీ నెంబర్ 
జాకీర్, సోషల్ మీడియా కోఆర్డినేటర్ బాబా, తెలుగు యువత నాయకుడు మహ-
మ్మద్, మున్నా, పాత కడప అశోక్ రెడ్డి, రాజన్న యాదవ్ రవిశంకర్ యాదవ్, కృష్ణ-
య్య యాదవ్, మురళీ కృష్ణ యాదవ్, శివాలయం గుడి మాజీ చైర్మన్ జి కృష్ణా రెడ్డి, 
నాగిరెడ్డి, ఓబుల్ రెడ్డి, నాజెల్ల దస్తగిరి, ఎం బి అబ్దుల్లా  , మనోహర్ రెడ్డి, ఓబుల్ రెడ్డి, 
తెలుగుదేశం పార్టీ రాష్ట్ర నాయకులు ,జిల్లా  నాయకులు, కడప  నగర నాయకులు, 
డివిజన్ ఇన్చార్జిలు, క్లస్టర్ ఇన్చార్జిలు,  తెలుగుదేశం పార్టీ కుటుంబ సభ్యులు, తెలు-
గుదేశం పార్టీ కార్యకర్తలు,  తదితరులు  భారీ సంఖ్యలో  పాల్గొ న్నారు.

కేరళ పేలుళ్లు ..
డొమనిక్ అరెస్ట్

- జయభేరి, తిరువనంతపురం, అక్టో బరు 30
కేరళలోని కొచ్చిలో ఆదివారం ఉదయం జరిగిన వరుస పేలుళ్ల కేసు దర్యాప్తు -
ని వేగవంతం చేసిన ఏఎన్ఐ ప్రధాన నిందితుడైన డొమినిక్ మార్టిన్ ను అరెస్ట్ 
చేశారు. అంతేకాదు డొమినిక్ మార్టిన్ అసలు ఎవరు అనే విషయంపై దర్యాప్తు 
ముమ్మరం చేశారు. ఈ సందర్భంగా పలు సంచలన విషయాలు వెలుగులోకి 
వచ్చాయి. నిందితుడు డొమినిక్ మార్టిన్కు దుబాయ్ కు మధ్య ఉన్న సంబంధం 
వెలుగులోకి వచ్చింది. డొమినిక్ మార్టిన్ చాలా ఏళ్లు గా దుబాయ్లో  ఉంటున్నట్లు  
విచారణలో వెల్లడయింది. దుబాయ్లో  ఎలక్ట్రిక్ మ్యాన్గా  పని చేశాడు. డొమినిక్కి 
ఎలక్ట్రిక్ సర్క్యూట్లను తయారు చేయడంలో పూర్తి పరిజ్ఞా నం ఉంది. అయితే 
డొమినిక్ మార్టిన్ 2 నెలల క్రితమే భారతదేశానికి తిరిగి వచ్చాడు.డొమినిక్ 
సుమారు 15 ఏళ్లు గా దుబాయ్లో  నివసిస్తున్నట్లు  సమాచారం. రెండు నెలల క్రితం 
భారతదేశానికి తిరిగి వచ్చిన నిందితుడు డొమినిక్ మార్టిన్ ఇంగ్లీష్ ట్యూషన్ 
బోధిస్తున్నాడు. అయితే గత ఐదున్నర సంవత్సరాలుగా తమ్మన్ ప్రాంతంలో ఓ 
ఇంటిని అద్దెకు తీసుకుని అక్కడే నివాసరం ఏర్పాటు చేసుకున్నట్లు  తెలుస్తోంది. 
డొమినిక్కు భార్య, కుమార్తె , కుమారుడు ఉన్నారు. నిందితుడు డొమినిక్ మార్టిన్ 
భార్య, కుమార్తె ఇప్పటికీ అద్దె ఇంట్లో  ఉన్నారు. కుమారుడు బ్రిటన్లో  చదువుతున్నా -
డు. కూతురు ఐటీ కంపెనీలో ఉద్యోగం చేస్తోంది.పేలుడు జరిగిన రోజు అంటే 
ఆదివారం ఉదయం 5.30 గంటలకు మార్టిన్ స్కూటరప్ై ఇంటి నుంచి బయలు-
దేరినట్లు  సమాచారం అందింది. అని భార్య ఎక్కడికి అని అడిగితే సమాధానం 
చెప్పలేదు. కేరళ పోలీసులు అతని ఇంటి నుంచి అతని పాస్పోర్ట్,  కొన్ని పత్రాలను 
స్వాధీనం చేసుకున్నారు. పోలీసులు మార్టిన్ భార్య, కుమార్తె, ఇంటి యజమానిని 
కూడా విచారించారు. అంతేకాకుండా కాల్ డిటైల్స్ రికార్డు ల నుంచి డొమినిక్తో 
పరిచయం ఉన్న వ్యక్తులను కూడా విచారిస్తున్నారు. దుబాయ్లో  అతను ఎవరితో 
కాంటాక్ట్లో  ఉన్నాడనే విషయంపై దర్యాప్తు ముమ్మరంగా చేశారు.డొమినిక్ 
మార్టిన్, కొడకరా పోలీస్ స్టేషన్లో  లొంగిపోయే ముందు పోస్ట్ చేసిన ఫేస్బుక్ లైవ్లో  
నేరాన్ని  అంగీకరించాడు. వీడియోలో డొమినిక్ మాట్లా డుతూ, ద్వేషాన్ని ప్రోత్స-
హించే మార్గా లను మార్చమని క్రైస్తవ వర్గా నికి అనేకసార్లు  అభ్యర్థనలు ఉన్న-
ప్పటికీ, వారు అలా చేయడానికి నిరాకరించారు. అందుకే సదస్సులో బాంబు 
పెట్టా లని నిర్ణయించుకున్నట్లు  వెల్లడించాడు.పేలుడు కోసం డొమినిక్ మార్టిన్ 
ఐఇడి, పేలుడు పదార్థా లను ఎక్కడ నుండి పొందాడో ఇంకా వెల్లడించలేదని 
దర్యాప్తు బృందాలు చెబుతున్నాయి. ఐఈడీతో బాంబుల తయారీని ఎక్కడ నేర్చు-
కున్నాడో తెలియాల్సి ఉందన్నారు. అంతేకాదు ఈ పేలుడు ఘటనలో మార్టిన్తో 
పాటు మరికొందరి ప్రమేయం ఉన్నట్లు  అనుమానిస్తున్నారు. ఆ దిశగా దర్యాప్తుని 
వేగవంతం చేశారు.

- జయభేరి, పెద్దపల్లి :
ప్రతి అసెంబ్లీ నియోజకవర్గ పరిధిలో తప్పనిసరిగా 
సమీకృత ఫిర్యాదుల పర్యవేక్షణ కేంద్రం ఏర్పాటు 
చేయాలని  కలెక్టర్, జిల్లా  ఎన్నికల అధికారి ముజమ్మిల్ 
ఖాన్ రిటర్నింగ్ అధికారులకు తెలిపారు. సోమవారం 
జిల్లా  కలెక్టర్ ముజమ్మిల్ ఖాన్ రామగుండం పోలీస్ 
కమిషనర్ రెమా రాజేశ్వరి, డిసిపి ఎం.చేతన, రిటర్నిం-
గ్ అధికారులు జే.అరుణశ్రీ, మధు మోహన్, హనుమా 
నాయక్ లతో కలిసి సమీకృత జిల్లా  కలెక్టరేట్లో  ఏర్పాటు 
చేసిన సమీకృత జిల్లా  ఫిర్యాదుల పర్యవేక్షణ కేంద్రాన్ని 
పరిశీలించారు. 
జిల్లా  కలెక్టర్ ముజమ్మిల్ ఖాన్ మాట్లా డుతూ జిల్లా  
కేంద్రంలో ఏర్పాటు చేసిన సమీకృత జిల్లా  ఫిర్యాదుల 
పర్యవేక్షణ కేంద్రం ఏర్పాటు తరహాలో అసెంబ్లీ నియో -
జకవర్గ పరిధిలో రిటర్నింగ్ అధికారి కార్యాలయం-
లో సైతం సమీకృత ఫిర్యాదుల పర్యవేక్షణ కేంద్రం 
ఏర్పాటు చేయాలని సూచించారు. 
సమీకృత ఫిర్యాదుల పర్యవేక్షణ కేంద్రం సజావుగా 

నిర్వహించేందుకు నోడల్ అధికారిని నియమించు-
కోవాలని, 1950 టోల్ ఫ్రీ నెంబర్, సి-విజల్ యాప్, 

జాతీయ గ్రీవెన్స్ సెల్, సామాజిక మాధ్యమాలలో, 
ఎలక్ట్రా నిక్ మీడియా మానిటరింగ్ నుంచి వచ్చే ఫిర్యా -

దులను నోడల్ అధికారి ద్వారా వెంటనే క్షేత్రస్థా యిలో 
ఉన్న బృందాలకు తెలియజేసి వాటిని సత్వరమే  పరి -
ష్కరించాలని కలెక్టర్ అన్నారు. ఎన్నికల ప్రవర్తన నియ-
మావళి తప్పకుండా అమలు చేసేందుకు మనకు వచ్చే 
ప్రతి ఫిర్యాదును నమోదు చేసుకుని దానిపై వెంటనే 
క్షేత్రస్థా యి సిబ్బందిని అలర్ట్ చేయాలని, అసెంబ్లీ 
నియోజకవర్గ పరిధిలో సామాజిక మాధ్యమాల పరిశీ -
లనకు బృందాన్ని ఏర్పాటు చేసి లోకల్ కేబుల్ ఛానల్ 
ప్రసారాలు రికార్డింగ్ కు చర్యలు తీసుకోవాలని కలెక్టర్ 
సూచించారు. 
ఈ కార్యక్రమంలో ఏ.సి.పిలు, పోలీస్ అధికారులు, 
జిల్లా  పశు సంవర్థక శాఖ అధికారి రవీందర్ రెడ్డి, సర్వే 
ల్యాండ్ రికార్డ్స్ ఏ.డి. శ్రీనివాస్, జిల్లా  ఉపాధి అధికారి 
వై.తిరుపతి, జిల్లా  మైనారిటీ సంక్షేమ శాఖ అధికారి 
మెరాజ్ మహమూద్, కలెక్టరేట్ పరిపాలన అధికారి 
శ్రీనివాస్, సోషల్ మీడియా ఇంచార్జీ నరహరి, ఎన్ని-
కల డిప్యూటీ తహాసిల్దా ర్ ప్రవీణ్, ఈ.డి.ఎం. కవిత, 
సంబంధిత అధికారులు, తదితరులు పాల్గొ న్నారు.

సమీకృత  ఫిర్యాదుల పర్యవేక్షణ కేంద్రం ఏర్పాటు
సమీకృత జిల్లా  ఫిర్యాదుల పర్యవేక్షణ కేంద్రాన్ని సి.పి. రెమా రాజేశ్వరితో, ఆర్.ఓలతో కలిసి పరిశీలించిన కలెక్టర్, జిల్లా  ఎన్నికల అధికారి

- జయభేరి, హైద‌రాబాద్ :
అయ్యవారి జీతం అమ్మవారి పసుపు కొమ్ములకే సరిపో-
యింది అన్నట్టు గా చెత్త సేకరణ చేసే జీవితాలు కష్టా లు 
కన్నీళ్లు  వంతే అయిపోతుంది... హైదరాబాద్ అంటేనే 
కనీసం కనికరం లేని మనుషులు ఇక్కడ మనకు నిత్యం 
తారస పడుతుంటారు. అలా అని అందరిని కలుపుకు-
పోతే సరికాదు ఎక్కువ శాతం ఇలాంటి వారే మనకు 
కనిపిస్తుంతుంటారు. ఇక గల్లి గల్లి తిరుగుతూ హైదరా-
బాద్ నగరంలో పొద్దున్నే  గట్టిగా విజిల్ ఊదుకుంటూ 
వచ్చే సత్తా సేకరణ మనిషి నీ కదిలిస్తే కష్టా లు కన్నీళ్లే తన 
కళ్ళల్లో  స్పష్టంగా కనిపిస్తోంది. ఒక్కరోజు రాకపోతే ప్రతి 
ఇంటిలో చెత్త ఒక డంపు యాడ్ గా మారిపోయే ఈ భాగ్య 
నగరంలో చెత్త సేకరణ చేసే కుటుంబాలు ఇంకా దారిద్య-
రేఖన జీవితాలు వెల్లదీసుకుంటున్నారు. హైదరాబాదు-
లో చెత్త సేకరణ చేసే వాళ్లు  ఎక్కువగా ఎస్సీ ఎస్టీ కులానికి 
చెందిన వాళ్లే ఈ పనికి తలవంచి కుటుంబాలను నెట్టు కొ-
స్తున్నారు. ఇక్కడ కుల ప్రస్తావన ఎందుకొచ్చింది అని 
అంటే మేం చేసిన సర్వేలో ఎక్కువ శాతం అనగా నూటికి 
నూరు శాతం ఈ కులాల వాళ్లే ఈ వృత్తిని ఎంచుకోవడం 
గమనారహ్ం. ఆర్థికంగా సామాజికంగా ఇంకా చీదరించు-
కునే ఈ సమాజంలో ఇలాంటి పని కాక ఇంకా వారికి 
ఏం పని దొరుకుతుంది అనే విధంగా వాళ్లు  ఈ వృత్తిని 
ఎంచుకోవడం వెనక ఉన్న వాళ్ళ స్థితిగతులను పరిశీలి-
స్తే కంట్లో  కన్నీళ్లు  ఆగవు..
రాష్ట్రం వస్తే మా బతుకులు మారుతాయి మా పిల్లలకు 
ఉద్యోగాలు వస్తాయి అని ఆశపడ్డ తెలంగాణ ప్రజానీకా-
నికి ఇప్పుడు డబ్బే కరువైపోయి తక్కువ జీతానికి తమ 
జీవితాన్ని చెత్త మోసుకెళ్ళే మనుషులుగా తీర్చిన ఘనత 
ఈ ప్రభుత్వానికి చెందుతోంది. ఎందుకంటే స్వయం 
ఉపాధి అనే నిపంతో వీరికి ఒక లక్ష రూపాయల డౌన్ 
పేమెంట్ చేస్తూ గతంలో చెత్త మోసుకెళ్ళే వాహనాలను 
వీరికి అందించింది రాష్ట్ర ప్రభుత్వం. గతంలో అలా 
వాహనాలు తెచ్చుకున్న వాళ్ళు సబ్సిడీ పొందుతూ చెత్త 
సేకరణ చేసే క్రమంలో ప్లాస్టిక్ను  కవర్స్ ను ఇలా ఆదా-
యాన్ని వనగూర్చే కొన్ని కొన్ని వాటిని పక్కకు వేసుకొని 
కొంత ఆదాయాన్ని గడించి కుటుంబాన్ని సాఫీగా నడు-
పుకున్నారు. కానీ ఇప్పుడున్న పరిస్థితుల్లో  వాళ్లకి రామ్ కి 
సమస్త తీసుకొని వీరిని పని మనుషుల కంటే హీనంగా 

చూస్తుండడం సమంజసం కాదని వాళ్లు  ఆవేదన చెందు-
తున్నారు. వారంతన్లు  ఏ ఒక్కరోజు సెలవు లేకుండా ప్రతి 
రోజూ చెత్త సేకరణకు పొద్దున్నే  ఆయా కుటుంబాలు చెత్త 
సేకరణ బండిమీద పనికి ఎక్కాల్సిందే. జ్వరం వచ్చిన 
ఒళ్ళు నొప్పులు అయినా ఒక్కరోజు కూడా డుమ్మా కొట్టే 
ఛాన్సే వీరికి లేదు. అలా డుమ్మా కొడితే వీరి పైన ఒక 
సూపరవ్ైజర్ ఉంటాడు. అతడు వారిపై అధికారులకి 
కంప్లైంట్ చేసే అవకాశం లేకపోలేదు. గతంలో వీరికి 
చెత్త సేకరణకు ప్రభుత్వం అందించిన వెహికల్స్ చాలా 
ఈజీగా చెత్తను వేయడానికి ఉండేవి. కానీ ఇప్పుడు రాంకీ 
సంస్థ తీసుకున్న తరువాత చెత్త సేకరించే వెహికల్స్ కి 

పెద్ద డబ్బా పెట్టి వాటిని మూసి వేసే విధంగా చెత్త సేకర-
ణల బండ్లను తయారు చేశారు. అయితే ఈ వెహికల్స్ పై 
చెత్తను వేయడానికి చాలా కష్టపడి పైన వేయాల్సి వస్తుం-
దని వాపోతున్నారు గల్లి గల్లి తిరుగుతూ చెత్త సేకరించే 
ఆయా కుటుంబాలు.. ఆయా కుటుంబాలు తన భార్య 
కొడుకులు తను అందరూ కలిస్తేనే పూట గడుస్తుందని 
కన్నీటి పర్యంతమవుతున్నారు. కర్మ కాళీ చెత్త సేకరించే 
కుటుంబాల్లో  ఎవరికైనా జ్వరము ఒళ్ళు నొప్పులు వస్తే 
భారమంతా మిగతా వ్యక్తులపై పడటం అలవాటుగా 
మారిపోయిందని ఆవేదన వ్యక్తం చేస్తున్నారు. వారికి 
వారాంతంలో ఒక్కరోజైనా సెలవు కావాలని ప్రాధేయప-
డుతున్నారు. అంతేకాదు గతంలో చెత్త సేకరించే బండ్లు  
చాలా వెడల్పుగా ఉండేవని, రెండు మార్లు  డంప్యాడ్ లో 
వేసేస్తే ఆ రోజుకు పని పూర్తి అయ్యేదని కానీ ఇప్పుడు 
ఇచ్చిన చెత్త సేకరణ బండ్లు  వల్ల నాలుగు ఐదు సార్లు  
డంప్ యాడ్లకు వెళ్లి రావలసి వస్తుందని దీని ద్వారా 
డీజిల్ ఖర్చు విపరీతంగా భారం పడుతుందని దిగులు 
చెందుతూ ప్రాధేయ పడుతున్నారు. వారి కష్టా లు కన్నీళ్లు  
జయభేరి న్యూస్ కు వివరిస్తూ మాకు ప్రభుత్వం నుంచి 
సహాయం అందించాలని కోరుతున్నారు.
ఇక ఇదిలా ఉంటే చెత్తను తయారు చేస్తూ ఇంట్లో  మనం 
చేసే ఈ పనిని కాస్త జాగ్రత్తగా చేసుకుంటే మంచిది. 
ఒక రోజులో కనీసం మనం చెత్తను వేయడం తగ్గిస్తూ 
అవసరానికి సరిపడా ఆహార పదార్థా లను తయారుచేసు-
కొని తద్వారా ఎక్కువ చెత్తను వేయకుండా ఉంటే మనం 
కూడా వారికి సహాయం చేసిన వాళ్ళం అవుతాం. అవస-
రానికి మించి వండుకోవడం తినకుండా వాటిని పాడు 
చేయడం వెంటనే చెత్త డబ్బాలో వేయడం ఇలా చేయడం 
వల్ల మన ఇల్లే ఒక చెత్త డంప్ యాడ్ గా మారిపోతుం-
ది. దీని ద్వారా మనము అనారోగ్యం పాలవుతూ చెత్త 
సేకరణ చేసే వాళ్ల ఆరోగ్యాన్ని దెబ్బతీసే వాళ్ళం కూడా 
అవుతాం.. మారుతున్న కాలానికి తగ్గట్టు గానే మన 
ఆలోచనలను అలవాట్లను మార్చుకునే మనం చెత్తను 
పోగు చేసే విషయంలో కూడా కాస్త జాగ్రత్త పడదాం. 
చెత్త మనుషులం మనమే కాస్త జాగ్రత్త పడదాం...

...-  కడారి శ్రీనివాస్
సీనియర్ జర్నలిస్ట్

చెత్త  మనుషులునిత్యం లక్షలాది టన్నుల చెత్త  
భాగ్యనగరం నుంచి ఊరు 

బయటకు వెళ్తోం ది.
నిజానికి చెత్త  మనుషులు ఎవరు!?
చెత్తను తయారు చేసే మనమ !?

చెత్తను తీసుకువెళ్లే వాళ్ళ!?
ఉదయాన్నే విజిల్ ఊదుకుంటూ 

వచ్చే మనసున్న మనుషులపై 
జయ భేరి ప్రత్యేక కథనం

రెండు మార్లు  డంప్యాడ్ లో వేసేస్తే  
ఆ రోజుకు పని పూర్తి అయ్యేదని 

కానీ ఇప్పుడు ఇచ్చిన చెత్త సేకరణ 
బండ్లు  వల్ల  నాలుగు ఐదు సార్లు  

డంప్ యాడ్లకు వెళ్లి రావలసి 
వస్తుం దని దీని ద్వారా డీజిల్ ఖర్చు 
విపరీతంగా భారం పడుతుందని 

దిగులు చెందుతూ ప్రాధేయ పడు-
తున్నారు. వారి కష్టా లు కన్నీళ్లు  
జయభేరి న్యూస్ కు వివరిస్తూ  

మాకు ప్రభుత్వం నుంచి సహాయం 
అందించాలని కోరుతున్నారు.

బీఅర్ఎస్ లో చేరిన ఉప్పల్ వాసులు
- జయభేరి, ఉప్పల్ :

ఉప్పల్ డివిజన్ లో బీఅర్ఎస్ పార్టీకి బలం పెరుగుతోంది. సోమవారం బీఅర్ఎస్ 
నాయకుడు పూడూరి జితేందర్ రెడ్డి ఆధ్వర్యంలో, బీఅర్ఎస్ చిలుకానగర్ డివిజన్ 
బీసీ సెల్ అధ్యక్షులు పండ్ల కిషన్ గౌడ్, సీనియర్ నాయకులు ఏ.బిక్కు, సీహెచ్ 
దయానంద్ సమక్షంలో ఉప్పల్ లోని సాయిబాబా కాలనీ మాజీ అధ్యక్షులు మర్ప -
డగ రమాకాంత్ రెడ్డి, ఉప్పల్ టౌన్ కాంగ్రెస్ మాజీ ఉపాధ్యక్షులు తిరునగరి అనిల్ 
కుమార్, కమల్, విజయపురి కాలనీవాసులు గొటికె రవీందర్ రెడ్డి, చంద్ర తదిత -
రులు బీఅర్ఎస్ పార్టీలో చేరారు. వీరికి బీఅర్ఎస్ ఉప్పల్ నియోజకవర్గ ఎమ్మెల్యే 
అభ్యర్థి బండారి లక్ష్మారెడ్డి కండువాలు కప్పి పార్టీలోకి ఆహ్వానించారు.

భారీ చేరికలతో 
పెరుగుతున్న బిఆర్ఎస్ బలం

- జయభేరి, కాప్ర: 

బీఆర్ఎస్ పార్టీలోనే అన్ని వర్గా లకు సముచిత స్థా నం దక్కుతుందని, తెలంగాణ 
రాష్ట్రా నికి సీఎం కేసీఆర్ నాయకత్వమే శ్రీరామ రక్ష అని బిఆర్ఎస్ పార్టీ ఉప్పల్ 
నియోజకవర్గ ఎమ్మెల్యే అభ్యర్ధి బండారి లక్ష్మారెడ్డి అన్నారు. సోమవారం సైనిక్ పురి, 
బిఆర్ఎస్ క్యాంప్ కార్యలయంలో చర్లపల్లి డివిజన్ కడియాల అనిల్ ఆధ్వర్యంలో 
బండారి లక్ష్మారెడ్డి సమక్షంలో 100 మంది కార్యకర్తలు బిఆర్ఎస్ పార్టీలో చేరారు. 
ఈ సందర్బంగా బండారి లక్ష్మారెడ్డి వారందరికీ గులాబీ కండువాలు కప్పి పార్టీలోకి 
సాదరంగా స్వాగతించారు. ఈ సందర్భంగా బండారి లక్ష్మారెడ్డి మాట్లా డుతూ.. 
కేసీఆర్ చేసిన అభివృద్ధి సంక్షేమ కార్యక్రమాలకు ఆకర్షితులై చాలా మంది ఇతర 
పార్టీల నుంచి బీఆర్ఎస్ పార్టీలో చేరుతున్నారన్నారు. సీఎం కేసీఆర్ నాయకత్వం-
లో ఉప్పల్ నియోజక వర్గం అన్ని రంగాల్లో  అభివృద్ధి చెందుతున్నదని తెలిపారు. 
వచ్చే ఎన్నికల్లో  ఉప్పల్ నియోజకవర్గంలో గులాబీ జెండా ఎగరడం ఖాయమంటూ, 
కారు గుర్తుకు ఓటేసి ఉప్పల్ నియోజకవర్గ ఎమ్మెల్యే అభ్యర్ధిగా తనని భారీ మెజారిటీ -
తో గెలిపించాలని కోరారు. పార్టీలో చేరిన వారు మాట్లా డుతూ.. రాబోయే ఎన్నికల్లో  
ఉప్పల్ అబివృద్ధి ప్రదాతగా నిలుస్తున్న బీఆర్ఎస్ పార్టీ అభ్యర్థి బండారి లక్ష్మారెడ్డిని 
భారీ మెజారిటీతో గెలిపిస్తామని మద్దతు తెలిపారు. ఈ కార్యక్రమంలో కార్పొరేటర్ 
బోంతు శ్రీదేవి, బిఆర్ఎస్ సీనియర్ నాయకులు మహేష్ గౌడ్, కే.అనీల్, డి.బాలకృ-
ష్ణ, శ్రవణ్, ఏ. రాజు, భాను ప్రకాష్, కిరణ్, నాగసాయి, ఆర్కే వంశీ, సిహెచ్ శివ, 
కే.శవ, వి.ప్రకాష్, ప్రభు, వంశీ తదితరులు పాల్గొ న్నారు.

- జయభేరి, కాప్రా :
అయ్యగారి సాంబశివ రావు (AS రావు) ఎలక్ట్రా ని-
క్స్ కార్పొరేషన్ ఆఫ్ ఇండియా (ECIL) వ్యవస్థా -
పక-మేనేజింగ్ డైరెక్టర్గా , ఇన్స్ట్రుమ ెంటేషన్ టెక్నాల-
జీని ప్రపంచ ప్రమాణాలకు తీసుకువచ్చారు. భార-
తదేశం, ఆసియాలోని మొట్టమొదటి న్యూక్లియర్ 
రియాక్టర్ అయిన APSRAని క్లిష్టమైన దశకు 
తీసుకురావడంలో అతని బృందానికి నాయక-
త్వం వహించడం అతని మొదటి మైలురాయి.
ఆంధ్రప్రదేశ్లో ని పశ్చిమ గోదావరి జిల్లా  మొగల్లు  
గ్రామంలో వెంకటాచలం మరియు సుందరమ్మ 
దంపతులకు పేద రైతు కుటుంబంలో జన్మించిన 
అతను సర్వేపల్లి రాధాకృష్ణ వైస్ ఛాన్సలర్గా  ఉన్న 
బెనారస్ హిందూ విశ్వవిద్యాలయం నుండి 
M.Sc (భౌతికశాస్త్రం) చేసాడు. తరువాతి అతను 
టాటా స్కాలర్షిప్ ద్వారా ఉన్నత చదువుల కోసం 
అతనిని సిఫార్సు చేసాడు. అతను 1946లో 
ఎలక్ట్రికల్ ఇంజనీరింగ్లో  మాస్టర్స్ డిగ్రీని తీసుకో-
వడానికి USలోని స్టా న్ఫోర్డ్ విశ్వవిద్యాలయానికి 
వెళ్ళాడు. డాక్టర్ రావు భారతదేశానికి తిరిగి 
వచ్చి, బెంగళూరులోని ఇండియన్ ఇన్స్టిట్యూట్ 
ఆఫ్ సైన్స్ (IISc)లో హోమి J. భాభాను కలిశారు 
(అక్కడ అతను కాస్మిక్ కిరణాలు, ఎత్తైన పరిశోధ-
నలపై పని చేస్తున్నాడు) ఎలక్ట్రా నిక్ ఇన్స్ట్రుమ ెంటే-
షన్ రూపకల్పన, అభివృద్ధిపై దృష్టి సారించాడు. 
భాభా అతనిని టాటా ఇన్స్టిట్యూట్ ఆఫ్ ఫండ-
మెంటల్ రీసెర్చ్ (TIFR)కి రీడర్ పదవిని అంద-
జేస్తూ తీసుకువెళ్లా రు, అక్కడ అతను ఎలక్ట్రా నిక్స్ 
ఇన్స్ట్రుమ ెంటేషన్లో  నైపుణ్యం సాధించాడు.
ఒక మైలురాయి 1953లో, అతను ట్రాంబే-
లోని అటామిక్ ఎనర్జీ ఎస్టాబ్లి ష్మెంట్లో  చేరాడు. 
APSRA (సంస్కృతంలో 'నీటి వనదేవత') 
రూపకల్పన, నిర్మాణ బాధ్యతలను అప్పగించా-
రు. భాభా నేతృత్వంలో డాక్టర్. AS రావు, NB 
ప్రసాద్, రాజా రామన్న, LM సింఘ్వి కొత్త రి-
యాక్టరప్ై పనిచేశారు. ఇది ఒక సంవత్సరంలోనే 
ఆగస్టు  4, 1956న క్లిష్టమైనది, ఇది స్వతంత్ర భా-
రతదేశం సాధించిన గొప్ప విజయాలలో ఒకటి.
సాంబశివరావు హోమీ భాభా, విక్రం సారాభాయ్ 
లతో కలసి పనిచేశాడు. అతడు భారతదేశంలో 

గల యువ శాస్త్రవేత్తలు, సాంకేతిక నిపుణులు 
శక్తి సామర్థ్యా లు కలిగి ఉన్నారనే పరిపూర్ణ 
విశ్వాసాన్ని కలిగించాడు. ఈ ముగ్గు రు, మరి-
కొంతమంది ప్రతిభావంతులలో ఒకరైన సూరి 
భగవంతం లతో కలసి ఒక ఎలక్ట్రా నిక్స్ కమిటీ 
యేర్పాటు చేయబడింది. దీనిని "భాభా కమిటీ" 
అని అంటారు. ఇది పరిశ్రమల అభివృద్ధికి ఎలక్ట్రా -
నిక్స్ అధ్యయనం భారతదేశంలో ఎలా ఉండాలో 
పరిపూర్ణ నివేదికను, సూచనలను అందజేసింది.
భాభా కమిటీ నివేదిక భారతదేశంలో ఎలక్ట్రా -
నిక్స్ పరిశ్రమల అభివృద్ధికి మొదటి నమూనా 
అయింది. ఇది రావు నమ్మకానికి, ప్రయోగాత్మక 
అనుభవాలకు గుర్తుగా ఉంది. ఈ నివేదిక ప్రాప్తి-
కి భారత ప్రభుత్వం స్వంతంగా ఇసిఐయల్ అనే 
సంస్థను 1967 ఏప్రిల్ 11 లో స్థాపించిం ది. 
దీనికి ఛైర్మన్ గా విక్రం సారాభాయ్, మొదటి 
బోర్డు  డైరక్టర్ రావు మేనేజింగ్ డైరక్టర్ గా వ్యవ-
హరించాడు. మొదటి పది సంవత్సరాలలో రావు 
ఇసిఐయల్ కు చుక్కానిగా ఉండి ఉత్పత్తి సామ-
ర్థ్యాన్ని , వ్యాపారాన్ని, సహాయాన్ని, ఉపాథి సామ-
ర్థ్యాన్ని  విశేషంగా పెంచారు. ఈ సంస్థలో రావు 
అనుభవాల వలన భారత ప్రభుత్వం 1971 లో 
రావుని ఎలక్ట్రా నిక్స్ కమిషన్ లో ముఖ్య సభ్యునిగా 
నియమించింది.

డా. ఎ.ఎస్.రావు ప్రతిభావంతుడైన శాస్త్రవేత్త, 
ఇంజనీరు, వ్యవస్థా పకుడు, నాయకుడు. స్వదేశం-
లో ఎలక్ట్రా నిక్స్ పరిశ్రమ స్థాపిం చడంలో భారత 
అణు రియాక్టర్లను నియంత్రించు వ్యవస్థలను 
అభివృద్ధిచేయుటకు కాస్మిక్ కిరణాలపై అధ్యయ-
నం చేసిన శాస్త్రవేత్త. ఆయన ప్రసిద్ధ మానవతా 
వాది, సామ్యవాది. ఆయన మధ్య తరగతి ప్రజల 
కోసం అనేక కార్యక్రమాలు చేపట్టా డు. ఆయన 
కాలంలో సామాన్య ప్రజలకు మరుగుదొడ్లు  కట్టిం-
చుటకు విశేషకృషి చేయడం అతనికి ప్రజలపై 
ఉన్న అభిమానానికి గుర్తుగా చెప్పుకోవచ్చు. డా.ఎ-
.ఎస్ రావు ఎలక్ట్రా నిక్స్ పరిశ్రమ అభివృద్ధికి కృషి 
చేసి భారత దేశ ఖ్యాతిని పెంపొందించిన వ్యక్తి. 
అతను 31 అక్టో బర్, 2003 న మరణించాడు.

...- ఆలేటి రమేశ్
ప్రజా సంబంధాల అధికారి, 9948798982

ఆసియాలోని 
మొట్ట మొదటి న్యూక్లియర్ రియాక్టర్

ఆశీర్వదించండి.. 
పెద్ద  కొడుకునై సేవ చేస్తా

- జయభేరి, కాప్ర : 

ఉప్పల్ నియోజకవర్గం బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారెడ్డి 
ఇంటింటి ప్రచారంలో భాగంగా, కాప్ర డివిజన్, గాంధీ నగర్ నుండి మొదలైన పా -
దయాత్రలో అడుఅడుగున, దారిపొడుగున పూలు జల్లు తూ, తమ అభిమాన నాయ-
కుడికి వీర తిలకం దిద్దు తూ, పూల దండలు వేస్తూ, శాలువాలతో సత్కరిస్తూ, బతుక-
మ్మ ఆటపాటలతో, మంగళ హారతులతో ఘనంగా స్వాగతం తెలిపారు. అందరినీ 
ఆపదలో ఆదుకునే ఆపద్బాంధవుడు ఆత్మీయంగా కలవడానికి తమ డివిజన్ కి 
రావడంతో, కార్యకర్తలు రెట్టింపు ఉత్సాహంతో జై కేసీఆర్, జై బిఎల్ఆర్ అంటూ 
చేసిన నినాదాలతో కాప్ర విధులు మార్మోగిపోయాయి. చిన్నారులు, యువకులు 
పోటీపడి మరీ బండారి లక్ష్మారెడ్డి తో సెల్ఫీలు తీసుకున్నారు. ఇంటింటికి తిరుగుతూ 
ఆత్మీయంగా అందరినీ కలుస్తూ, కెసిఆర్ చేసిన అభివృద్ధి, సంక్షేమ పథకాలు, బి-
ఆర్ఎస్ మేనిఫెస్టో ను స్పష్టంగా వివరిస్తూ, తమ డివిజన్ అభివృద్ధికి హామీ ఇస్తూ, 
అందరి మద్దతు సంపూర్ణ కూడగట్టుకుం టూ, కారు గుర్తుకు ఓటేయ్యాలని విజ్ఞప్తి 
చెప్తూ, ఉప్పల్ అభ్యర్థిగా తనని భారీ మెజారిటీతో గెలిపించాలని కోరుతూ, గులాబీ 
సైన్యంతో బండారి లక్ష్మారెడ్డి భారీగా ప్రచారం చేశారు.

- జయభేరి, సికింద్రాబాద్ ి: 
అడ్డగుట్ట డివిజన్ సిపిఐ ముఖ్య కార్యకర్తల సమావేశం 
శ్రామిక భవన్ సిపిఐ కార్యాలయంలో నిర్వహించ-
డం జరిగింది. ఈ కార్యక్రమానికి గౌరీ నాగరాజు 
అధ్యక్షత వహించగా ముఖ్యఅతిథిగా విచ్చేసిన సిపిఐ 
సికింద్రాబాద్ కార్యదర్శి కాంపల్లి శ్రీనివాస్ హాజరై 
మాట్లా డారు. అడ్డగుట్ట పాలకవర్గా ల నిర్లక్ష్య మూలాన 
'సమస్యలగుట్ట'గా మారిందని, నాయకులు మారిన 
అడ్డగుట్ట సమస్యలు మాత్రం తీరట్లేదని అన్నారు. ఎన్నో 
పోరాటాలతో ఏర్పడిన అడ్డగుట్ట నేటికీ కనీస మౌలిక 
సదుపాయాలు లేక అడ్డగుట్ట ప్రాంత ప్రజలు తీవ్ర 
ఇబ్బందులకు గురవుతున్నారు. అడ్డగుట్టలోని ఏ,బి,సి 

సెక్షన్లలో రోడ్లు , డ్రైనేజీ, మంచినీటి సమస్యలకు శాశ్వత 
పరిష్కారం చేపట్టా లని అనేకమార్లు   సిపిఐ ఆధ్వర్యంలో 

ఆందోళనలు నిర్వహించినప్పటికీ బిఆర్ఎస్ ఎమ్మెల్యే 
పద్మారావు, కార్పొరేటర్ పట్టించుకోలేదని అటువైపు 

కూడా చూడలేదని ఆవేదన వ్యక్తం చేశారు. కేవలం 
ఎన్నికల ముందు మాత్రమే పాదయాత్రలు పర్యటన -
లు చేసి,ఉత్తుత్తి హామీలతో ప్రజలను ఓట్ల కోసం మభ్య 
పెడుతున్నారు, కానీ డివిజన్ అభివృద్ధిపై ఏమాత్రం 
చిత్తశుద్ధి లేదని అన్నారు. ప్రజా సమస్యలను గాలికి 
వదిలేసి అడ్డగుట్టను 'సమస్యలగుట్ట'గా మార్చిన BRS 
ను రేపు జరగబోయే ఎన్నికలలో నియోజకవర్గ ప్రజ -
లంతా విచక్షణతో ఆలోచించి ఓటుతో బుద్ధి చెప్పాలని 
చిత్తుగా ఓడించేందుకు విస్తృతంగా కృషి చేయాలని 
సూచించారు. లేకపోతే అన్ని వర్గా ల ప్రజలు తీవ్ర 
ఇబ్బందులు ఎదుర్కొక తప్పదని హెచ్చరించారు. ఈ 
కార్యక్రమంలో సిపిఐ సికింద్రాబాద్ సహాయ కార్యదర్శి 
కొమరెల్లి బాబు, అడ్డగుట్ట డివిజన్ కార్యదర్శి పాకాల 
యాదగిరి, శంకర్, కాసిం, రామస్వామి, బాలరాజ్, 
సాయిలు, రాంచందర్, యాదగిరి, రాములు, ఎల్లయ్య, 
వెంకటేష్ తదితరులు పాల్గొ న్నారు.

అడ్డ గుట్ట ను 'సమస్యలగుట్ట 'గా మార్చిన బిఆర్ఎస్

ఎంపి పై దాడిని ఖండించిన 
మంత్రి హరీష్ రావు

- జయభేరి, హైదరాబాద్ :

మెదక్ ఎంపీ ,దుబ్బాక బీ ఆర్ ఎస్ అభ్యర్థి  కొత్త ప్రభాకర్ రెడ్డి పై హత్యా -
యత్నాన్ని మంత్రి  టి .హరీష్ రావు తీవ్రంగా ఖండించారు. ప్రభాకర్ రెడ్డి 
పై దాడి అత్యంత గర్హనీయం ప్రజాస్వామ్యం లో హింస కు తావు లేదు .ఈ 
ఘటనను ప్రభుత్వం బీ ఆర్ ఎస్  పార్టీ తీవ్రంగా పరిగణిస్తోంది. ప్రభాకర్ 
రెడ్డి కి మెరుగైన చికిత్స  అందించేందుకు సికింద్రాబాద్ యశోధ ఆస్పత్రికి 
తరలించాం. ప్రభాకర్ రెడ్డి కి కత్తిపోటు తో  కడుపులో గాయాలయ్యాయి. 
ప్రభాకర్ రెడ్డి కుటుంబ సభ్యులు ,బీ ఆర్ ఎస్ కేడర్ ఎలాంటి  ఆందోళనల -
కు గురికావద్దు  .అధైర్య పడవద్దు  ప్రభాకర్ రెడ్డిని కంటికి రెప్పలా కాపాడు-
కుంటాం. ప్రభాకర్ రెడ్డి హత్యాయత్నం లో రాజకీయ కుట్ర ఏదైనా ఉందా 
అనేకోణంలో సమగ్ర దర్యాప్తు జరిపిస్తామని అన్నారు.

ఎంపి ప్రభాకర్ రెడ్డి పై హత్యాయత్నం
నిందితుడిపై కేసు నమోదు

- జయభేరి, మెదక్ :
ఎంపి కొత్త ప్రభాకర్ రెడ్డి ని కత్తితో పొడిచి హత్యయత్నం చేసిన నిందితు -
నిపై కేసు నమోదు చేసి పరిశోధన ప్రారంభించామని జిల్లా  ఎస్పీ శ్వేత 
అన్నారు. మెదక్ ఎంపీ కొత్త ప్రభాకర్ రెడ్డి దుబ్బాక అసెంబ్లీ బిఆర్ఎస్ 
అభ్యర్థిగా ప్రచారంలో భాగంగా సోమవారం   దౌల్తాబాద్ మండలం 
సూరంపల్లి లో ప్రచారం చేస్తుండగా పెద్ద చెప్యాల, గ్రామినికి చెందిన 
రాజు (38) ఎంపి ని కలవడానికి వచ్చాడు. తరువాత కత్తితో పొడిచి 
హత్యయత్నం చేసినాడు.  వెంటనే అక్కడ ఉన్న కార్యకర్తలు తేరుకుని  
పై నిందితున్ని పోలీసులకు అప్పగించారు. నిందితుడు  పోలీస్ కస్టడీలో 
ఉన్నాడు. గాయపడిన ఎంపీ ప్రభాకర్ రెడ్డిని  గజ్వేల్ ప్రభుత్వ ఆసుపత్రి-
లో ప్రధమ  చికిత్స చేసిన అనంతరం పరిస్థితి విషమంగా ఉన్నందున  
మెరుగైన చికిత్స గురించి హైదరాబాద్ ప్రైవేట్ ఆసుపత్రికి తరలించారు. 
హత్యయత్నం చేసిన జి రాజు పై కేసు నమోదు చేసి దర్యాప్తు ప్రారంభించా -
మని ఎస్పీ ఒక ప్రకటనలో పేర్కోన్నారు. నియంతను గద్దె  దించాలి

- జయభేరి, హైదరాబాద్

టీపీసీసీ ఛీఫ్ రేవంత్ రెడ్డి సోమవారం టీజేఎస్ అధ్యక్షుడు కొందడరామ్ తో భేటీ 
ముగిసింది. గత పదేళ్లు గా బీఆరెస్ ప్రభుత్వ ప్రజా వ్యతిరేక విధానాలపై కోదండరాం 
పోరాడుతున్నారు. తెలంగాణకు పట్టిన చీడ, పీడ వదలాలంటే కోదండరాం సహకారం 
అవసరం. రాష్ట్రంలో ప్రజా ప్రభుత్వం ఏర్పాటు చేసేందుకు కలిసి ముందుకెళతాం. భవి-
ష్యత్ లో సమన్వయ కమిటీని నియమించుకుని ముందుకెళతాం. టీజేఎస్ నుంచి ప్రభు-
త్వంలో భాగస్వామ్యం అయ్యేలా కమిటీ ఉంటుంది. ఎన్నికల క్షేత్రంలో టీజేఎస్, కాంగ్రెస్ 
కలిసి పనిచేస్తుంది. వచ్చే కాంగ్రెస్ ప్రభుత్వంలో టీజేఎస్ కు కీలక స్థా నం ఉంటుంది. 
సీట్లు  ఓట్లు  కంటే.. ఒక గొప్ప లక్ష్యం కోసం కలిసి పనిచేస్తున్నాం. ఒక నియంతను గద్దె 
దించి ప్రజా పాలన తీసుకురావాల్సిన అవసరం ఉంది. కేసీఆర్ ప్రయివేటు సైన్యంపై 
అధికారంలోకి వచ్చాక చర్యలు తీసుకుంటాం. టెలిఫోన్ ట్యాపింగ్ తో పాటు హ్యాకర్స్ 
ను ఉపయోగించి మా ఫోన్ లు హ్యాక్ చేస్తున్నారు. దీంతో కాంగ్రెస్ ను నియంత్రించాలని 
కేటీఆర్, కేసీఆర్ ప్రయత్నిస్తున్నారు. కాంగ్రెస్ కు ఎవరూ సాయం చేయకుండా కేటీఆర్ 
బెదిరిస్తున్నారు. మేం ఫోన్ లో ప్రయివేటుగా మాట్లా డుకున్న సంభాషణలను హ్యాక్ చేసి 
వింటున్నారు.  మమ్మల్ని సంప్రదించిన వారిని బెదిరిస్తున్నారని అన్నారు.

- జయభేరి, హైద‌రాబాద్ :
తెలంగాణ రాజకీయ ముఖచిత్రం క్షణ క్షణానికి మా -
రిపోతోంది.. ఎలాగైనా మూడవసారి గెలిచి అధికార 
పీఠం అధిరోహించాలని అధికార బీ.ఆర్.ఎస్. పార్టీ 
కుయుక్తులు పన్నుతుంటే.., కర్ణా టకలో అధికారం 
కోల్పోయి కన్నులొట్టపోయి నెట్టు కొస్తున్న భారతీయ 
జనతా పార్టీ తెలంగాణాలో పాగా వేయాలని పావులు 
కదుపుతోంది.. కాగా తెలంగాణ ఇచ్చి, అడ్రస్ లేకుండా 
పోయిన కాంగ్రెస్ పార్టీ తిరిగి తెలుగు రాష్ట్రంలో అధికార 
పగ్గా లు చేపట్టా లని కృత నిశ్చయంతో ముందుకు 
సాగుతోంది.. 
భారత దేశంలో ఎన్నెన్నో సంచలన రీ ఫార్మ్స్ 
ని తీసుకుని వచ్చిన కాంగ్రెస్ పార్టీ అసలు 
నిజాలను ప్రజలకు వివరించి, అభివృద్ధి కి 
కేరాఫ్ అడ్రస్ కాంగ్రెస్ మాత్రమే అని 
మరోసారి నిరూపించడానికి సన్నద్ధం  
అవుతోంది.. ఆ కోవలోనే పేరున్న ఇతర పార్టీ 
నాయకులకు రెడ్ కార్పెట్ పరుస్తోం ది.. 
గెలుపు గుర్రాలను ఏరి కోరి ఎంచుకుంటోం-
ది.. కేసీఆర్ అవినీతి పాలనకు చరమగీతం 
పాడి, తెలంగాణాలో సరికొత్త  పరిపాలనను తీ-
సుకురావాలని ఉవ్విళ్లూ రుతోంది..  దీనికి 
రేవంత్ రెడ్డి  నాయకత్వంలో అవిశ్రాంతంగా 
పోరాటం సాగిస్తూ నే ఉంది.. తెలంగాణ 
సీనియర్ కాంగ్రెస్ నాయకులకు రేవంత్ ప్రస్తా -
వన కొంతమేర నచ్చకపోయినా.. అధికారం 

చేజిక్కించుకోవాలంటే కలిసి పనిచేయక 
తప్పదనే నిర్ణయానికి వారందరూ వచ్చినట్లు  
తెలుస్తోం ది..  
ఆ క్రమంలోనే అసెంబ్లీ అభ్యర్థు ల ఎంపికపై అందరూ 
ఒక నిర్ణయానికి వచ్చారు.. అన్ని వర్గా లకు ప్రాతినిధ్యం 
దొరికేలా కసరత్తును కూడా పూర్తి చేసినట్లు  తెలుస్తోం-
ది.. ఢిల్లీలో జరిగిన ఏఐసిసి కార్యాలయంలో కాంగ్రెస్ 
పార్టీ ఎన్నికల కమిటి సమావేశం కూడా ముగిసింది..  
అందరూ ఊహించినట్లు గానే సమతుల్యంగా లిస్ట్ 
తయారయ్యింది.. ఈ లిస్ట్ అందరికీ ఆమోద్యయోగం-
గానే ఉందనేది కాంగ్రెస్ వర్గా ల భావన..  ఖచ్చితంగా 
ఇదే లిస్ట్ తో ఎన్నికల్లో కి వెళ్తే విజయం ఖాయమనే 
ధీమాను వారు వ్యక్తం చేస్తున్నారు..  కాగా కాంగ్రెస్ 
పార్టీలో ఎంతో కాలంగా సేవలు అందిస్తున్న ఉద్దం-
డులైన నాయకులకు కొదవలేదు.. ఈ విషయంలో 
కాంగ్రెస్ పార్టీ  ఒక బలమైన పార్టీగా చెప్పవచ్చు.. ఇక 
ఎంతో అనుభవం ఉన్న మల్లికార్జు న్ ఖర్గే నాయకత్వం, 
బుల్లెట్ లా దూసుకునిపోయే రాహుల్ గాంధీ, పార్టీకి 
ఆకర్షణగా నిలుస్తున్న ప్రియాంక లాంటి వారు ఉండనే 
ఉన్నారు.. పైగా కర్ణా టక విజయాన్ని ఎంజాయ్ చేస్తున్న 
కాంగ్రెస్ క్యాడర్ తెలంగాణలోనూ జెండా పాతాలని 
ఉవ్విల్లూ రుతున్నారు.. తెలంగాణ ఇచ్చిన కాంగ్రెస్ పార్టీ 
మాత్రమే అభివృద్ధిని చేయగల సత్తాను కలిగుండానే 
భావాలను  ప్రజల్లో కి విజయవంతంగా తీసుకుని పోతు-
న్నారు.. పైగా కాంగ్రెస్ అంటే ఒక మహా సముద్రమని, 
చిన్న చిన్న అంతరాయాలు, సుడిగుండాలు మామూలే 
అని, ఎన్ని అతంగాకు ఎదురైనా చివరకి సముద్రం 
ప్రశాతంగా ఉంటుందని, అదే విధంగా కాంగ్రెస్ పార్టీ 
కూడా తన పరిస్థితులను సర్దుకుంటుం దని విశ్లేషకులు 
సైతం అంటున్న మాట.. 
తెలంగాణ రాష్ట్రా న్ని కానుకగా ఇచ్చిన 
సోనియా గాంధీ కుటుంబానికి కృతజ్ఞ తా 
ఉంటాను.. అవసరం అయితే తన పార్టీని 
కాంగ్రెస్ లో విలీనం చేయడానికైనా సిద్ధ మని, 
బీరాలు పలికి సోనియా పాదాలకు కుటుంబ -
సమేతంగా వెళ్లి నమస్కరించి వచ్చిన 
కేసీఆర్ తర్వాతి కాలంలో తన వాగ్ధా నాన్ని 

తుంగలో తొక్కారు..  ఇప్పుడైతే ఏకంగా 
తెలంగాణ పోరాటాల వల్ల  వచ్చిందని, తాను 
చావునోట్లో  తలకాయ పెడితే తెలంగాణ ఇచ్చా -
రని  బహిరంగ సభల్లో  బలంగా 
చెబుతున్నారు.. అంతే కాకుండా గత పది 
సంవత్సరాలుగా తెలంగాణలో అధికారంలో -
నేని కాగ్రెస్ పార్టీని పట్టు కుని, తెలంగాణను 
నాశనం చేసింది కాంగ్రెస్ పార్టీయే అని చెబు -
తుండటం దారుణమైన విషయమని ప్రజలు 
చర్చించుకుంటున్నారు.. 
కేంద్రంలో అధికారంలో ఉన్న బీజేపీని పక్కనబెట్టి, 
కాంగ్రెస్ పార్టీని విమర్శించడం ఏమిటని వారు 
సూటిగా ప్రశ్నిస్తున్నారు..  బీజేపీ జోలికి వస్తే తమ 
బండారం బయటపడి ఊచలు లెక్కబెట్టా ల్సి వస్తుం-
దనే కేసీఆర్ బీజేపీ పెద్దలకు అణిగిమణికి ఉంటున్నా-
రన్నది  తేటతెల్లమవుతోంది.. తన కూతురు లిక్కర్ 
స్కాం, పేపర్ లీకేజీలో తన సుపుత్రుడు చేసిన నిర్వాకం 
బయటపడి ఎక్కడ పారిపోవాల్సి వస్తుందో అని కేసీఆర్ 
భయపడిపోతున్నాడని విశ్లేషకుల వాదన.. నిజానికి 
ఇది వాస్తవం కూడా..  
ఇక బీజేపీ పూర్తిగా తెలంగాణపై ఆశలు వదిలేసిన-
ట్టే కనిపిస్తోంది.. ఎక్కువ ఎంపీ సీట్లు  గెలుచుకుని 
కేంద్రంలో తిరిగి అధికారం చేపట్టా లన్నదే వారి  
కోరికగా కనిపిస్తోంది..దీనికోసం లోపాయికారిగా 
వారు బీ.ఆర్.ఎస్. తో ఒప్పొందం కూడా కుదుర్చుకున్న -
ట్లు  కాంగ్రెస్ వారు ఆరోపిస్తున్నారు..  పైగా బీ.ఆర్.ఎస్. 
అధినేత కేసీఆర్, ఆయన కుటుంబ సభ్యులు కూడా 
కోట్లా ది రూపాయలు అక్రమంగా వెనుకేసుకున్నారు 
కాబట్టి..  రాబోయే ఎన్నికల్లో  ఎంతైనా ఖర్చుబెట్టగలుగు-
తారు కాబట్టి.. బీ.ఆర్.ఎస్. పార్టీని నమ్ముకుంటే తాము 
అనుకున్నన్ని లోక్ సభ స్థానా లు కైవసం చేసుకోవచ్చని 
భావిస్తోంది.. 
కేంద్రంలో అధికారం చేపట్ట డానికి తెలంగాణ 
నుంచి లభించే ఎంపీ సీట్లు  కూడా ఎంతో 
కీలకం అన్నది జగమెరిగిన సత్యమే..  
బీజేపీ, బీ.ఆర్.ఎస్. పార్టీలు తమ ఉనికి 
కోసం మాత్రమే పనిచేస్తున్నా యని, రాజకీయ 

ఎత్తు గడలు వేస్తున్నా యని నిజాన్ని ప్రజలు గ్ర -
హించారు.. ప్రజల బాగోగులకోసం ఈ రెండు 
పార్టీలు ఎలాంటి ప్రయత్నాలు చేయడం లేద -
న్నది వారు గ్రహించారు.. ఇచ్చిన మాటకు 
కట్టు బడి, తమ పార్టీ నామరూపాలు అవు -
తుందని తెలిసినా కూడా సోనియా తెగువ 
చూపి, తెలంగాణ ప్రజల ఆకాంక్షల మేరకు 
రాష్ట్రా న్ని ఇచ్చిన సంగతి వారిప్పుడు గుర్తు కు 
తెచ్చుకుంటున్నారు.. 
ఈసారి కూడా చారిత్రాత్మక తప్పిదం చేస్తే, రాష్ట్రం 
సర్వనాశనం అయిపోతుందని ఆందోళన సర్వత్రా 
నెలకొంది.. ఈ సారి కాంగ్రెస్ కు అధికారం ఇచ్చి 
సోనియా గాంధీ, ఆమె కుటుంబం ఋణం తీర్చుకో-
వాలనే నిశ్చయానికి వారందరూ వచ్చారన్నది పచ్చి-
నిజం.. పైపెచ్చు కుదేలైపోయిన రాష్ట్రంలోని  అన్నివర్గా -
లు, సంతోషంగా బ్రతికి బట్టకట్టా లంటే ఒక్క కాంగ్రెస్ 
వల్లనే సాధ్యం అవుతుందని వారు గట్టిగా నమ్ముతు -
న్నారు.. ఇదే కాకుండా సర్వేలన్నీ కాంగ్రెస్ పార్టీవైపే 
మొగ్గు  చూపుతున్నాయి..  తప్పని సరిగా తెలంగాణా -
లో కాంగ్రెస్ అధికారంలోకి వస్తుందని ఘంటాపథంగా 
చెబుతున్నాయి..  
అయితే ఇక్కడొక సమస్య ఉంది.. కాంగ్రెస్ పార్టీలో 
ఎవరికీ వారీ నాయకులు.. ఎవరి క్యాడర్ వారికి ఉంది.. 
అందరూ తోపులే అన్న భావన అందరిలో ఉంది.. కనుక 
ఎలాంటి ఇగోలకు పోకుండా, వ్యక్తిగత ప్రయోజనాల -
కు కాకుండా, కలిసికట్టు గా ప్రతి నాయకుడు పనిచేస్తే 
తెలంగాణాలో అధికారం కైవసం చేసుకోవడం పెద్ద 
కష్టమేమీ కాదన్నది విశ్లేషకుల అభిప్రాయం.. ఇది 
వాస్తవం కూడా..  ఈ నిజాన్ని గ్రహించి ముందుకు 
వెళ్తే.. విజయం నల్లేరుమీద నడకే అవుతుందన్నది 
అక్షర సత్యం..

కాలానుగుణంగా మార్పులు తప్పవు అన్నది వాస్త వం.. ప్ర స్తు తం తెలంగాణ రాష్ట ్రంలో ఇలాంటి పరిస్థి తులే          
గోచరిస్తు న్నాయి.. పదేళ్ల  బీఆర్ఎస్ పార్టీ  పాలనలో విసిగి వేసారి పోయిన తెలంగాణ ప్ర జలు మార్పును                      
కోరుకుంటున్నారు.. నూతనంగా ఏర్పడిన తెలంగాణ రాష్ట ్రంలో తాము అనుభవిస్తు న్న అంతులేని కష్టా లను 
దూరం చేసుకుని, హాయిగా జీవించవచ్చని ఎంతగానో ఆశించిన వారికి, ఉన్న కష్టా లు తీరకపోగా.. భరించలేని 
సమస్య లు వచ్చి నెత్తి నపడ్డా యి.. పరిపాలనలో అణువణువూ అవినీతి, కుటుంబపాలన, నిర్బంధాలు, నిరాశలు 
చోటు చేసుకున్నాయి.. నిరుద్యోగులు, మహిళలు, విద్యార్థు లు, రైతులు, ఉద్యోగులు, ఒక్కరేమిటి అన్ని వర్గా లకు 
చెందిన వారంతా నిస్ప్రుహకు లోనైపోయారు.. జీవితాలు బాగుపడతాయనుకుంటే.. తమ ప్ర మేయం లేకుండానే 
తమ మీద దాదాపు 6 నుంచి 8 లక్ష ల రూపాయల అప్పు వచ్చి పడింది.. ఇది పాలకుల నిర్ల క్ష ్యం వల్ల నే                            
జరిగిందన్నది ప్ర జలు జీర్ణ ించుకోలేని దుర్భర పరిస్థి తి నెలకొంది..  మిగులు బడ్జె ట్ తో అందివచ్చిన తెలంగాణ 
అప్పుల ఊబిలో కూరుకునిపోవడం నిజంగా దురదృష్టం .. ఈ పాపం పాలకులదే.. తమ స్వప్ర యోజనాల కోసం  
తెలంగాణ సంపదను దోచుకుంది.. తెలంగాణ భవిష్యత్తు ను అంధకారంలోకి నెట్టేసిం ది.. ఈ నిజాలన్నీ                          
గ్ర హించేసరికి తొమ్మిది సంవత్సరాలు దాటి పదో సంవత్సరంలోకి బీఆర్ఎస్ పార్టీ  పరిపాలన వచ్చేసింది..                      
ప్ర స్తు తం తాము నిర్వర్త ించాల్సిన కర్త వ్యాన్ని ప్ర జలందరూ నెమరు వేసుకుంటున్నారు.. ఈ పరిస్థి తుల్లో  వారికి 
కాంగ్రె స్ పార్టీ  ఓకే ఆశాదీపంలా కనిపిస్త ోంది.. ఎలాగైనా కాంగ్రె స్ ను గెలిపించుకుని తమ జీవితాలను                                
బాగుచేసుకోవాలనే ఆలోచనలో వారు పడిపోయారు.. 

కాంగ్రెస్ పార్టీ  
ఓకే ఆశాదీపంలా కనిపిస్త ోంది

	కాం గ్రెస్ చుట్టే  తెలంగాణ 
రాజకీయాలు.. 

	 అనూహ్య పరిస్థితుల నడుమ 
పుంజుకున్న కాంగ్రెస్.. 

	 కీలకంగా మారిన కర్ణా టకలో గెలుపు..
	 బీఆర్ఎస్, బీజేపీ లకు 
వణుకుపుట్టి స్తు న్న 6 హామీలు.. 

	 తెలంగాణ ప్రజలంతా కాంగ్రెస్ వైపే 
చూస్తు న్నారు.. 

	 కొత్త  ఉత్సాహాన్నిచ్చిన రేవంత్ రెడ్డి 
నాయకత్వం.. 

	 ఆచి తూచి అభ్యర్థు లను ప్రకటిస్తు న్న 
కాంగ్రెస్ అధిష్టా నం.. 

	 పూర్తిగా ఉనికిని కోల్పోతున్న 
భారతీయ జనతా పార్టీ.. 

	 బండి సంజయ్ ను తప్పించి 
చారిత్రాత్మక తప్పిదం.. 

	 బీ.ఆర్.ఎస్. అవినీతిపాలన అంతం 
చూడాలన్నదే ప్రజల నిర్ణయం.. 

	 ఎలాంటి తప్పిదం చేయకుండా 
ముందుకెళితే కాంగ్రెస్ దే  అధికారం 
అంటున్న రాజకీయ విశ్లేషకులు..

ఓటమి భయంతోనే 
ప్రలోభాలకు గురిచేస్తున్నా రు

అభివృద్ధి చేస్తే ప్రలోభాలు ఎందుకు
మంత్రి మల్లా రెడ్డి కోడలు ప్రీతి రెడ్డిపై చర్యలు తీసుకోవాలి
కాంగ్రెస్ పార్టీ మహిళ అధ్యక్షురాలు శ్రీలత భద్రు నాయక్

- జయభేరి, మేడిపల్లి :

మేడ్చల్ అసెంబ్లీ నియోజకవర్గంలో బీఆర్ఎస్ పార్టీ అభ్యర్థి మల్లా రెడ్డి ఓటమి 
భయంతోనే ఓటర్లను ప్రలోభాలకు గురి చేస్తున్నారని కాంగ్రెస్ పార్టీ పీర్జా దీగూడ 
నగర అధ్యక్షురాలు శ్రీలత భద్రునాయక్ అన్నారు.సోమవారం నాడు పీర్జా దీగూడ 
లో ఏర్పాటు చేసిన విలేఖరుల సమావేశంలో ఆమె మాట్లా డుతూ పీర్జా దీగూడ, 
బోడుప్పల్ కార్పొరేషన్ల పరిధిలో ఈ ఐదేండ్ల పాలనలో మల్లా రెడ్డి చేసిన అభివృద్ధి 
ఎక్కడ లేదని కేవలం ఆస్తులు సంపాదించుకున్నారని నేడు ఓటమి భయంతోనే 
మంత్రి మల్లా రెడ్డి కోడలు ప్రితి రెడ్డి ఎన్నికల నిబంధనలు ఉల్లంఘిస్తూ యుదేచ్ఛగా 
ప్రలోభాలకు గురి చేస్తున్నారని వాపోయారు.నిజంగా అభివృద్ధి చేస్తే నేడు ఓటర్లను 
ప్రలోభాలకు గురి చేయాల్సిన అవసరం ఎముందని ప్రశ్నించారు. ఆదివారం నాడు 
రాత్రి బుద్ధనగర్ లో స్థా నిక కార్పొరేటర్ మద్ది యుగంధర్ రెడ్డి మేయర్, మల్లా రెడ్డి 
కోడలు ప్రితి రెడ్డి లు ఇష్టా నుసారంగా ఓటర్లను ప్రలోభాలకు గురి చేసే విధంగా 
దవాత్ లు ఏర్పాటు చేయడం ఎన్నికల నిబంధనలకు విరుద్ధంగా వ్యవహరించారని 
వాపోయారు. జరిగిన సంఘటనపై మల్లా రెడ్డి కోడలుపై చర్యలు తీసుకోకుండా 
పోలీసులు అత్యుత్సాహం చూపిస్తున్నారని పోలీసులు తక్షణమే కేసులు నమోదు 
చేసుకోవాలని డిమాండ్ చేశారు.

గ్రామీణ ప్రాంతాలు కాంగ్రెస్ వైపే
- జయభేరి, శామిర్ పేట్, అక్టో బర్ 30 : 

బీఆర్ఎస్ పార్టీ బీటలు పారుతుందని గ్రామీణ ప్రాంతాలు కాంగ్రెస్ వైపే మొగ్గు  
చూపుతున్నాయని కాంగ్రెస్ రాష్ట్ర నాయకుడు నక్క ప్రభాకర్ గౌడ్ అన్నారు. 
సోమవారం మూడుచింతలపల్లి మండలంలోని కేశవపూర్ గ్రామానికి చెందిన బీ -
ఆర్ఎస్ పార్టీ వార్డు  సభ్యులు, బీఆర్ఎస్ నాయకులు సుమారు 30 మంది కాంగ్రెస్ 
రాష్ట్ర నాయకులు నక్క ప్రభాకర్ గౌడ్ సమక్షంలో కాంగ్రెస్ పార్టీలో చేరారు. ఈ 
సందర్భంగా ఆయన మాట్లా డుతూ గ్రామాల్లో  బీఆర్ఎస్ పార్టీని ప్రజలు నమ్మే పరి -
స్థితులు లేవని అందుకే కాంగ్రెస్ పార్టీలో చేరుతున్నారన్నారు. తెలంగాణ తెచ్చింది 
ఇచ్చింది కాంగ్రెస్ పార్టీనే అన్నారు. రాహుల్ గాంధీ ప్రకటించిన మేనిపేస్టో ను ఆరు 
భరోసాలను ప్రజల్లో కి తీసుకెళ్ళి బీఆర్ఎస్ పార్టీని భూస్థా పితం చేస్తామని తెలిపారు. 
మేడ్చల్ నియోజకవర్గ అభ్యర్థిగా పోటీ చేస్తున్న వజ్రేష్ యాదవను భారీ మెజీరిటీతో 
గెలిపించాలని కోరారు. ఈ కార్యక్రమంలో వైస్ ఎంపీపీ శ్రీనివాస్ రెడ్డి, మండల 
అధ్యక్షుడు నర్సింహలు, ఉపాధ్యక్షుడు శశిధర్రెడ్డి, గ్రామశాఖ అధ్యక్షుడు వెంకటరెడ్డి, 
మాజీ ఎంపీటీసీ రవీందర్ రెడ్డి, నాయకులు తదితరులు పాల్గొ న్నారు.

రాపోలు రాములుపై అనుచిత 
వాఖ్యలను తీవ్రంగా ఖండిస్తున ్నాం 
-  ఫేడరేషన్ మహిళలు

- జయభేరి, మేడిపల్లి :

కాంగ్రెస్ పార్టీ సీనియర్ నాయకుడు, ఫెడరేషన్ చైర్మన్ రాపోలు రాములుపై 
అనుచిత వాఖ్యాలను తీవ్రంగా ఖండిస్తున్నామన్నారు. డీప్యూటీ మేయర్ కొత్త లక్ష్మీ 
చేసిన వ్యాఖ్యలను ఖండిస్తూ సోమవారం  బోడుప్పల్ మున్సిపల్ కార్పొరేషన్  పరి-
ధిలోని బోడుప్పల్ మున్సిపల్ కాలనీ సంక్షేమ సంఘాల సమాఖ్య కార్యాలయంలో 
ఏసు మని ఆధ్వర్యంలో యాదమ్మ, రాపోలు విజయలక్ష్మిబొంతపల్లి సృజన, బొం -
తపల్లి సుమలత, లావణ్య మహిళలతో  విలేకరుల సమావేశం ఏర్పాటు చేశారు. 
ఈ సందర్భంగా ఖబర్దా ర్ డీప్యూటీ మేయర్ కొత్త లక్ష్మి రవి గౌడ్ పై మండిపడ్డా రు. 
ఈ మేరకు వారు మాట్లా డుతూ.. కాంగ్రెస్ పార్టీ సీనియర్ నాయకుడు రాపోలు 
రాములు పై నగర డిప్యూటీ మేయర్ కొత్త లక్ష్మీ  మీడియా సమావేశంలో ఇష్టా ను -
సారంగా మాట్లా డడం సరి కాదన్నారు. రాజకీయాలలో అపారమైన అనుభవం 
కలిగిన వ్యక్తి అన్నారు. రాష్ట్రంలో నిరుపేదల కోసం పేడరేషన్ ఆధ్వర్యంలో 
పోరాటాలు చేశారని గుర్తు చేశారు, మహిళలపై అఘాయిత్యాలు జరుగుతుంటే 
స్పందించని డీప్యూటి మేయర్ దొరసానిపై మాట్లాడి తే సరికాదు. కరోనా సంధ-
ర్భంగా ఆయన సేవలు మరవలేవన్నారు. దళితులు ఎదిగితే ఓర్పని నాయకులు 
చెప్పుతో కొడుతానని మాట్లా డటం శోచనీయమన్నారు. చేప్పులు తయారు చేసింది 
మేమేనని, ఇలాంటి వాక్యలు మళ్ళీ పునరావృతం అయితే చెప్పులతోనే తగిన బుద్ది 
చెపుతామన్నారు. ఈ కార్యక్రమంలో ఫేడరేషన్ మహిళలు పాల్గో న్నారు.

- జయభేరి, హైదరాబాద్, అక్టో బరు 30

రాచకొండ సీపీ డీఎస్ చౌహాన్ మీడియా సమావేశం 
నిర్వహించారు. ఈ సందర్భంగా మాట్లా డుతూూ.. 
రాచకొండ పరిధిలో డ్రగ్స్ పై డేగ కన్నుతో నిఘా 
ఉంచామని తెలిపారు. పోలీసుల నుండి తప్పించు-
కోవడాని నిందితులు వ్యూహాత్మకంగ వ్యవహరిస్తు-
న్నారు.. తాజాగా ఘట్కేసర్, మహేశ్వరం పోలీసుల 
బృందం సంయుక్త ఆపరేషన్ నిర్వహించి మాదక 
ద్రవ్యాల రాకెట్ ఛేదించారు.. ఈ కేసులో డ్రగ్ 
ఫెడ్లర్ ను అరెస్ట్ చేయడంతో పాటు 710 కేజీల 
గంజాయి స్వాధీనం చేసుకున్నట్లు  ఆయన పేర్కొ-
న్నారు. గంజాయి తరలించడానికి వినియోగించిన 

వాహనాన్ని సీజ్ చేశాం.. నిందితుడు రాజస్థా న్ కు 
చెందిన సుబాష్ బిష్ణో య్ ను అదుపులోకి తీసుకు -
న్నట్లు  సీపీ డీఎస్ చౌహాన్ వెల్లడించారు.డ్రైవర్ గా 
పనిచేస్తున్న నిందితుడు ఈజీ మనీ కోసం గంజాయి 
సప్లైను ఎంచుకున్నాడని రాచకొండ కమిషన్ డీఎస్ 
చౌహాన్ తెలిపారు. ముందుగా నిందితుడు ఓ డ్రగ్ 
సప్లయర్ తో పరిచయాలు ఏర్పరచుకుని డ్రగ్స్ సర -
ఫరాకు ఒప్పందం కుదుర్చుకున్నాడు.. గంజాయి 
సప్లై కోసం లారీలో ప్రత్యేకంగా ఓ క్యాబిన్ తయారు 
చేయించాడు.. ఈ కేసులో పట్టు బడటానికి ముందు 
500 కేజీల గంజాయిని విజయవంతంగా సప్లై 
నిందితుడు చేసినట్లు  సీపీ తెలిపారు. తాజాగా డ్రగ్ 

ఫెడ్లర్ సూచనల మేరకు గంజాయి సేకరణకు ఈనెల 
24న ఒడిస్సా వెళ్లిన నిందితుడు.. ఒడిస్సా నుండి 
హైదరాబాద్ మీదుగా మహారాష్ట్రకు గంజాయి సప్లై 
చేసేందుకు యత్నించాడు.. మహేశ్వరం, ఘట్కే-
సర్ పోలీసుల సంయుక్త ఆపరేషన్లో  పోలీసులకు 
నిందితుడు చిక్కాడు.. గంజాయి సప్లై చేస్తూ పట్టు బ-
డ్డ నిందితులపై NDPS యాక్ట్ కింద కేసు నమోదు 
చేశాము అని రాచకొండ సీపీ డీఎస్ చౌహాన్ వెల్ల -
డించారు.SOT ఎల్బీనగర్, మీర్పేట పోలీసులతో 
సంయుక్త ఆపరేషన్.. 
అంతర్రాష్ట్ర మాదకద్రవ్యాల రాకెట్ గుట్టు  రట్టు  
చేశారు అని రాచకొండ సీపీ చౌహాన్ తెలిపారు. రా-
జస్థా న్ కు చెందిన నలుగురు నిందితును పోలీసులు 
అరెస్ట్ చేశారు.. 80 గ్రాముల హెరాయిన్ సీజ్ చే-
సినట్లు  పేర్కొన్నారు. రాజస్థా న్ కు చెందిన భన్వర్ 
లాల్, విష్ణు  బిష్ణో య్ ప్రధాన నిందితులుగా ఉన్నారు.. 

రాజస్థా న్ కు చెందిన ఇద్దరు నిందితులు ముందుగా 
డ్రగ్స్ కు అలవాటు పడ్డ నిందితులు అనంతరం ఈజీ 
మనీ కోసం డ్రగ్స్ విక్రయించడం మొదలుపెట్టా రు.. 
భన్వర్ లాల్ డ్రగ్స్ ఫెడ్లింగ్ కోసం ప్లా న్ చేశాడు.. 
రాజస్థా న్ నుండి డ్రగ్స్ సేకరించి హైదరాబాద్ 
లో అమ్మడం మొదలుపెట్టా రు అని డీఎస్ చౌహాన్ 
తెలిపారు.డ్రగ్స్ సరఫరా కోసం ఇద్దరూ జువైనల్ 
ను ఏర్పాటు చేసుకున్నారు అని రాచకొండ సీపీ 
డీఎస్ చౌహాన్ పేర్కొన్నారు. పక్కా సమాచారంతో 
మీర్పేట్ లో డ్రగ్స్ సరఫరా చేస్తుండగా నిందితుల -
ను పట్టు కున్నాం.. పరారీలో ఉన్న మరికొందరు 
నిందితులను త్వరలోనే పట్టుకుంటాం .. పట్టు బడ్డ 
నిందితులు ఎన్వలప్ లో పెట్టి డ్రగ్స్ సప్లై చేశారు.. 
నిందితులు మరోవైపు వినియోగదారులను త్వరలో-
నే అదుపులోకి తీసుకుంటాం అని రాచకొండ సీపీ 
చౌహాన్ వెల్లడించారు.

డ్రగ్స్ సరఫరాపై నిరంతర నిఘా

- జయభేరి, శామిర్ పేట్, అక్టో బర్30 :

గత కొద్ది కాలం వరకు బీఆర్ఎస్ కు ఎదురు లేదని 
ఎన్నికల్లో  గెలిచేది బీఆర్ఎస్ పార్టీనే అని సమావేశాల్లో  
బహిరంగంగానే చెప్పుకొచ్చారు మంతులు ప్రజాప్ర-
తినిధులు నాయకులు ప్రభుత్వం ప్రజలకు అందిస్తున్న 
సంక్షేమ అభివృద్ధి పథకాలే తమని మూడోసారి గెలిపి -
స్తారని ధీమా వ్యక్తం చేశారు. కానీ గత మూడు నెలల 
నుంచి టిఆర్ఎస్ పార్టీలో పార్టీ ప్రజాప్రతినిధులు కార్య-
కర్తలు నాయకులు అలకలు మొదలై వాటిని వీడి హస్తం 
గుర్తులో చేరనున్నట్లు  జోరుగా ప్రచారం జరుగుతోంది. 
కార్ దిగి హస్తం గుర్తుకు మొగ్గు  చూపుతున్న బీర్ఎస్ 
పార్టీ ప్రజాప్రతినిధులు, నాయకులు..
కారు దిగి హస్తం వైపు మొగ్గు చూపుతున్న పార్టీ శ్రేణులు
గత రెండు మూడు నెలల నుంచి కాంగ్రెస్, బీజేపీ 
పార్టీల నుంచి పెద్ద ఎత్తున మంత్రి మల్లా రెడ్డి సమక్షంలో 
గులాబీ పార్టీలో చేరుతున్నట్లు  ప్రచారాలు జరిగాయి. 
అభివృద్ధికి ఆకర్షితులై పార్టీలోకి వస్తున్నారని గ్రామాల్లో  
కాంగ్రెస్, బీజేపీ పార్టీలు కాళీ అయ్యిందని గ్రామాల్లో  
పర్యటించి తన సొంత నిధులతో సీసీ రోడ్లు , ఆలయాలు 
కటిస్తునన్ని ప్రజలు తనకే ఓటు వేసి గెలిపిస్తారని 
మంత్రి మల్లా రెడ్డి అంటుంటారు. కానీ బీఆర్ఎస్ కి 

పార్టీల్లో  చేరికలతో అసలు కథ మొదలైంది..  హస్తం 
గుర్తును వీడి కార్ ఎక్కిన్న వారికి మంత్రి మల్లా రెడ్డి 
ఎక్కువ ప్రాధాన్యత ఇస్తున్నారని మొదటినుంచీ గులాబీ 
పార్టీ కోసం జెండా పట్టి పని చేసిన వారిని పక్కన పెడు-
తున్నారని పట్టించుకోవడంలేదనే చర్చలు ప్రజాప్రతిని -

ధుల్లో , నాయకుల్లో  ఏర్పడింది. దింతో కాంగ్రెస్ పార్టీలో 
చేరేందుకు సిద్ధమవుతున్నారన్న ప్రచారం కాంగ్రెస్ 
పార్టీకి కలిసి వస్తోంది. కారు దిగుతున్న పార్టీ వారితో 
చర్చలు జరిపి కాంగ్రెస్ పార్టీలో కి తీసుకువచ్చేందుకు 
ప్రణాళికలు సిద్ధం చేస్తోంది కాంగ్రెస్ పార్టీ.

రంగంలోకి దిగి ప్యాకేజీలతో ఒప్పందాలు కుదుర్చుకున్న 
మంత్రి కొడుకు మహేందర్ రెడ్డి, బావమర్ధి శ్రీనివాస్ రెడ్డి
ఎప్పుడైతే బీఆర్ఎస్ పార్టీకి చెందిన వారు పార్టీలో 
నుంచి కాంగ్రెస్ పార్టీలోకి వెళ్తున్నారని ఇలా ఒక్కొక్కరు-
గా పార్టీలో నుంచి బయటకు వెళ్తే తనకు ఇబ్బందులు 
నిరసనలు ఎదురవుతాయని సమాచారం తెలుసుకున్న 
మంత్రి మల్లా  రెడ్డి ఓటమి భయం పట్టుకుం ది. దింతో 
మంత్రి కొడుకు, బావమర్ధి రంగంలోకి దింపారు. 
పార్టీలో నుంచి వెళ్తున్న వారితో సంప్రదింపులు చేసి 
పార్టీలో నుంచి వెళ్లకుండా చూడాలని ఆదేశించారు. 
గులాబీ పార్టీలో నుంచి ఎంత మంది పార్టీని వీడుతున్నా-
రన్న సమాచారం తెలుసుకున్న మహేందర్ రెడ్డి, శ్రీనివా-
స్ రెడ్డి లు వారితో అలియాబాద్ లోని సీఎంఆర్ కన్వెన్షన్ 
హాల్ లో చర్చలు జరిపి పార్టీని వీడుతున్న గల కారణాలు 
తెలుసుకొని బుజ్జగించి స్పెషల్ ప్యాకేజీలు సర్పంచులకు 
రూ.2 లక్షలు, ఎంపిటిసిలకు రూ.50 వేలు వార్డు  సభ్యు-
లకు రూ.20 వేలు చొప్పున ఇచ్చి పార్టీ నుంచి బయటకు 
వెళ్లకుండా విశ్వప్రయత్నాలు చేస్తున్నారనే సమాచారం. 
ప్యాకేజీలతో గులాబీ పార్టీలోనే కొనసాగుతార లేక పార్టీ 
నుంచి బయట వచ్చి మంత్రి మల్లా  రెడ్డి కి వ్యతిరేకంగా 
కొనసాగుతార  అనేది వేచి చూడాలి.

నల్గ ొండ, అక్టో బర్ 30 (జయభేరి ప్రతినిధి) : 
పేదల కష్టనష్టా లు తెలిసిన వాడిని ఈ నల్లగొండ 
గడ్డమీద పుట్టిన బిడ్డని నిరంతరం అందుబాటులో 
ఉంటానని ఆదరించమని ఆల్ ఇండియా ఫార్వర్డ్ 
బ్లా క్ ఎమ్మెల్యే అభ్యర్థి పిల్లి రామరాజు యాదవ్ గడప 
గడపకు వెళ్లి విజ్ఞప్తి చేశారు. సోమవారం నల్లగొండ 
పట్టణంలోని 10వ వార్డు  దేవరకొండ రోడ్లో  గడప 

గడపకు వెళ్లి సింహం గుర్తు పై ఓటు వేసి ఆదరించా -
లని విజ్ఞప్తి చేశాడు. ఈ సందర్భంగా పిల్లి రామరాజు 
యాదవ్ మాట్లా డుతూ.. 70 ఏళ్లు గా ప్రాంతేతరులు 
అధిపత్య శక్తులు నల్లగొండనుశాసిస్తున్నాయని, 
నల్లగొండ సంపదను సకలం దోచుకుంటున్నారని 
అలాంటి వారికి రాజకీయ ముగింపు పలికి నాలాంటి 
బహుజన బిడ్డకు అవకాశం కల్పించాలని విజ్ఞప్తి 

చేశాడు. నల్లగొండ నియోజకవర్గంలో అనాది నుంచి 
ఏ దళిత బహుజనులను రాజకీయంగా ఎదగనీయడం 
లేదని, అడుగడుగునా బహుజనుల ఆత్మగౌరవాన్ని 
అవమానపరుస్తున్నారని అలాంటి వారికి తగిన బుద్ధి 
చెప్పాలంటే నాలాంటి వాళ్లు  చట్టసభల్లో  ఉండాల్సిన 
అవసరం ఉందన్నారు. నియోజకవర్గాన్ని  ఒకరిద్దరి 
వ్యక్తుల చుట్టే తిప్పుకుంటున్నారని ఇది ప్రజాస్వామ్య 

పద్ధతి కాదని వారన్నారు. సబండవర్గా ల ఆశీర్వాదంతో 
నల్లగొండ గడ్డపై సబ్బండ వర్గా ల జెండాను ఎగురవే -
యడానికి నిర్విరామంగా ముందుకు పోతున్నానని 
ప్రజలు సంపూర్ణమైన దీవెనలు అందిస్తున్నారని వారు 
అన్నారు. ప్రజా ఆకాంక్షల వెలుగులో ప్రజల కోసమే 
పని చేస్తాననే విశ్వాసం ఓటర్లకు కల్పిస్తున్నారని 
అన్నరు.

- జయభేరి, రేగొండ :
జయశంకర్ జిల్లా  రేగొండ మండలం రాయపల్లి 
గ్రామంలో ఇటీవల అనారోగ్యంతో మృతి చెందిన 
బావండ్లపలి రాజయ్య దశదిన కర్మ కు సోమవారం 

జాతీయ మాల మానాడు రాష్ట్ర వర్కింగ్ ప్రెసిడెంట్ జెల్ల 
ప్రభాకర్ పాల్గొ ని బావండ్లపల్లి రాజయ్య చిత్రపటానికి 
పూలమాలవేసి నివాళులు అర్పించి.. వారి కుటుం-
బానికి మాల మహానాడు తరపున ప్రగాఢ సానుభూ -

తిని తెలియజేయడం జరిగింది. అదే రోజు చిట్యాల 
మండలం ముషీన్ పర్తి గ్రామంలో జయశంకర్ జిల్లా  
CVR భూపాలపల్లి స్టా ఫ్ రిపోర్టర్ కొంకుల సాంబయ్య 
దంపతుల కుమారుడు మన్విత్ మొదటి పుట్టినరోజు వే -
డుకల్లో  పాల్గొ ని చిరంజీవిని ఆశీర్వదించడం జరిగింది. 

ఈ కార్యక్రమంలో జయశంకర్ జిల్లా  మాజీ అధ్యక్షులు 
పసుల అశోక్, రేగొండ మండల అధ్యక్షులు  మండల 
తిరుపతి, గోరి కొత్తపల్లి మండల అధ్యక్షులు పసుల 
రాకేష్, ఉద్యోగుల సంగం అధ్యక్షులు మద్దెల రమేష్, 
తదితరులు పాలుగోనడం జరిగింది.

బీఆర్ ఎస్ లో బీటలు
కారు దిగి హస్తం గుర్తు కు మొగ్గు చూపుతున్న పార్టీ శ్రేణులు.. బుజ్జగింపులకు దిగిన మంత్రి కొడుకు 

మహేందర్ రెడ్డి, బావమర్ధి శ్రీనివాస్ రెడ్డి.. ఎక్కడికక్కడే ప్యాకేజీలతో ఒప్పందాలు

అందుబాటులో ఉంటా..ఆదరించండి..
-ఏ.ఐ.ఎఫ్.బి ఎమ్మెల్యే అభ్యర్థి పిల్లి రామరాజు యాదవ్

పలు కార్యక్రమాలలో పాల్గొ న్న మాల మానాడు నాయకులు

బిఆర్ఎస్ ప్రభుత్వం ఇచ్చిన 
హామీల అమలులో విఫలమైంది
- మేడ్చల్ మండల బీజేపీ మహిళ మోర్చా 
అధ్యక్షురాలు కృష్ణ ప్రియ మల్లా రెడ్డి

- జయభేరి, మేడ్చల్ :
2018 ఎన్నికల ముందు తెలంగాణ ప్రజలకు అధికారంలోకి వస్తే ఇవి చేస్తాం, 
అవి చేస్తాం అని చెప్పి అధికారంలోకి వచ్చిన కేసీఆర్ ప్రభుత్వం అర కొర పథకాలు 
అందజేసి చేతులు దులిపేసుకుందని మేడ్చల్ మండల బీజేపీ అధ్యక్షురాలు కృ-
ష్ణప్రియ మల్లా రెడ్డి అన్నారు. ఈ సందర్బంగా సోమవారం ఆమె మాట్లా డుతూ 
ఎన్నికల ముందు తెలంగాణ ప్రజలకు ఇచ్చిన హామీలు నెరవేర్చకుంటే నా తల 
నరుక్కుంటానని చెప్పిన కేసీఆర్ ఇప్పుడు ఆ తల ఎక్కడ పెట్టుకుంటా రని ప్రశ్నించా-
రు. దళితులకు 50వేల కోట్లు , రైతులకు ఉచిత ఎరువుల పంపిణీ, డ్వాక్రా గ్రూపలకు 
10లక్షలు, నిరుద్యోగ భృతి, 3 లక్షల డబుల్ బెడ్ రూమ్ ఇండ్లు , ఇంటికో ఉద్యోగం, 
కేజీ టూ పీజీ వరకు ఉచిత విద్య, దళిత సాధికారత, రైతు రుణమాఫి, దళితుల-
కు మూడెకరాల భూమి, వంటి పథకాలు అమలు చేశావా, చేస్తే ఎక్కడ అమలు 
చేశావో చెప్పాలన్నారు. తెలంగాణ రాష్ట్రా న్ని బంగారు తెలంగాణ చేస్తామని చెప్పి 
అప్పుల తెలంగాణగా మార్చారని ఆవేధన వ్యక్తం చేశారు. ఇప్పుడు మళ్లి ఎన్నికలు 
రావడంతో అధికారం చేజిక్కించుకోవాలని అహంతో ప్రజలను మోసం చేసేందుకు 
కేసీఆర్ ప్రయత్నిస్తున్నారని చెప్పారు. ఈ నమ్మకద్రోహి కేసీఆర్ ను, బీఆర్ఎస్ పార్టీ 
నాయకులను ఇక ప్రజలను నమ్మబోరని, నవంబర్ 30న జరిగే ఎన్నికల్లో  ప్రజలు 
బీఆర్ఎస్ సరైన బుద్ది చెప్తారన్నారు. కేంద్ర పథకాలను కూడా తెలంగాణ పథకాల 
కింద వాడుకున్న కేసీఆర్ ప్రభుత్వాన్ని తెలంగాణ ప్రజలు చావుదెబ్బకొట్టబోతున్నా-
రని తెలిపారు. ప్రధానమంత్రి నరేంద్ర మోడీ చేస్తున్న అభివృద్ది తెలంగాణ లో బీజేపీ 
అధికారంలోకి రాగానే కేంద్రంలో జరిగిన అభివృద్ధే ఇక్కడ కూడా జరుగుతుంద-
న్నారు. తెలంగాణలో రాబోయేది బీజేపీ ప్రభుత్వమేనని ఆశాభావం వ్యక్తం చేశారు.

చెరువులో పడి మహిళ మృతి
- జయభేరి, మేడ్చల్ :

చేరువులో పడి గుర్తుతెలియని మహిళ మృతి చెందిన సంఘటన మేడ్చల్ పోలీస్ 
స్టేషన్ పరిధిలో చోటుచేసుకుంది. సర్కిల్ ఇన్స్పెక్టర్ నర్సింహారెడ్డి తెలిపిన వివరాల 
ప్రకారం మేడ్చల్ పెద్ద చెరువులో పడి గుర్తుతెలియని మహిళ మృతి చెందినట్లు  
తెలిపారు. కేసు నమోదు చేసుకొని మృతదేహాన్ని పోస్టు మారట్ం నిమిత్తం ఆసుపత్రికి 
తరలించారు.

- జయభేరి, మేడ్చల్ :
ముఖ్యమంత్రి కేసీఆర్ సారథ్యంలో రాష్ట్రంలోని ప్రతి 
గ్రామం అభివృద్ధి చెందయని మేడ్చల్ బిఆర్ఎస్ అభ్య-
ర్థి మంత్రి మల్లా రెడ్డి అన్నారు. సోమవారం మేడ్చల్ 
మండల బిఆర్ఎస్ పార్టీ బూత్ స్థా యి కార్యకర్తల 
సమావేశాన్ని మండల అధ్యక్షుడు దాయనంద్ యాదవ్ 
ఆధ్వర్యంలో కండ్లకోయ లోని ఓ ఫంక్షన్ హల్ లో నిర్వ-
హించారు. ఈ సమావేశానికి మేడ్చల్ బిఆర్ఎస్ అభ్యర్థి 
మంత్రి మల్లా రెడ్డి హాజరై వచ్చే ఎన్నికల్లో  బిఆర్ఎస్ పథ-
కాలను ప్రజాలోకి బలంగా తీసుకెళ్లా లని కార్యకర్తలకు 
దిశానిర్దేశం చేశారు. ఈ సందర్భంగా మల్లా రెడ్డి మా -
ట్లా డుతూ.. ప్రభుత్వం చేసిన అభివృద్ధిని చూసి ప్రజలు 

బిఆర్ఎస్ పార్టీకి బ్రహ్మరథం పడుతున్నారని, కేసీఆర్ 
పాలనలో గ్రామాలు అభివృద్ధి చెందయని మంత్రి పే -
ర్కొన్నారు. ప్రశ్నించే గొంతు అంటూ ఎంపీగా గెలిచిన 
రేవంత్ రెడ్డి మేడ్చల్ కు ఒక్క రూపాయి నిధులు కూడా 
తెలేదని రేవంత్ రెడ్డి పెద్ద బ్లా క్ మెయిలర్ అని విమ-
ర్శించారు. డబ్బులతో పిసిసి పదవి తెచ్చుకుని ఇప్పుడు 
ఎమ్మెల్యే టికెట్లు  అమ్ముకుతున్నాడాని ఎద్దేవాచేశారు.
మేడ్చల్ లో కాంగ్రెస్ పార్టీ అభ్యర్థి వజ్రేష్ యాదవ్ పేరు 
కూడా ఎవరికి తెలియదని వజ్రేష్ యాదవ్ ముచ్చటగా 
మూడవసారి ఓడిపోవడం ఖాయమని మంత్రి జోష్యం 
చెప్పారు. రాష్ట్రంలో రాబోయేది బిఆర్ఎస్ ప్రభుత్వమే 
అని మేడ్చల్ నియోజకవర్గంలో మల్లా రెడ్డి చేసిన అభి-

వృద్ధి చూసి తనకు ఓటు వేసి గెలిపించాలని ప్రజలకు 
విజ్ఞప్తి చేశారు.ఈ కార్యక్రమంలో జిల్లా  రైతు సమితి 
అధ్యక్షుడు నారెడ్డి నందరెడ్డి,మార్కెట్ కమిటీ అధ్యక్షు-
డు భాస్కర్ యాదవ్,గ్రంథాలయ కమిటీ అధ్యక్షుడు 
దర్గా  దయాకర్ రెడ్డి,జడ్పిటిసి శైలజా విజయనంద్ 
రెడ్డి,ఎంపిపి రజిత రాజమల్లా రెడ్డి,వైస్ ఎంపిపి వేంకటే-
ష్,సొసైటీ అధ్యక్షులు రణదీప్ రెడ్డి, సురేష్ రెడ్డి, మండల 
అధ్యక్షుడు దాయనంద్ యాదవ్,ప్రధాన కార్యదర్శి 
సుదర్శన్,మాజీ మార్కెట్ కమిటీ చైర్మన్ సత్యనారాయ-
ణ,మాజీ జడ్పిటిసి శైలజహరినాథ్,నాయకులు జగన్ 
రెడ్డి,భాగ్యరెడ్డి, పలు గ్రామాల సర్పంచులు,ఎంపిటిసి-
లు తదితరులు పాల్గొ న్నారు.

నెం 1 బ్లా క్ మెయిలర్ రేవంత్ రెడ్డి
 మేడ్చల్ మండల బూత్ కమిటీ సమావేశంలో పాల్గొ న్న మంత్రి.. కాంగ్రెస్ పార్టీ దొంగల పార్టీ

బీఆర్ఎస్ లోకి..
కాంగ్రెస్ వరుస వలసలు

- జయభేరి, హైదరాబాద్

కాంగ్రెస్ టికెట్ల వ్యవహారంలో వివాదాలు ఇంకా సద్దు మణగలేదు. ఆశాభంగం 
చెందిన సీనియర్ నేతలు కాంగ్రెస్ పార్టీని వీడుతున్నారు. అసంతృప్తి నేతలు 
అధికార పార్టీలో చేరుతుననారు.  మంత్రులు కేటీఆర్, హరీష్ రావు నాగం జనా-
ర్ధన్  రెడ్డి ఇంటికెళ్లి మరీ అయనను బీఆర్ఎస్ లోకి ఆహ్వానించారు. ఈ నేపధ్యంలో 
నాగం ప్రగతి భవన్ వెళ్లి సీఎం కేసీఆర్ ను కలిసారు. నాగం లో పార్టీలో సముచిత 
స్థా నం ఇస్తామని సీఎం కేసీఆర్ నాగంకు హామీ ఇచ్చినట్లు  సమాచారం. అలాగే, 
జూబ్లీహిల్స్ కాంగ్రెస్ నేత విష్ణు వర్ధన్ రెడ్డి సీఎం కేసీఆర్ ను కలిపారు.  సోమవారం 
నాడు మంత్రి హరీష్ రావు విష్ణు వర్ధన్ రెడ్డిని అయన నివాసంలో కలిసారు. 
పాలమూరు కాంగ్రెస్ నేత ఎర్ర శేఖర్ కు గులాబీ కండువా కప్పుకున్నారు. బీజేపీ 
నేత పీ చంద్రశేఖర్ కుడా బీఆర్ఎస్ లో చేరడానికి సిద్ధమైనట్లు  సమాచారం.

జాన్వీకపూర్‌ కెరీర్‌లో ఎక్కువగా సక్సెస్‌లు లేకపోయినా…
కథాంశాల ఎంపికలో ఆమె అభిరుచి బాగుంటుందని చెబుతారు. 
ఐదేళ్ల కెరీర్‌లో వినూత్న చిత్రాల్లో  భాగమైందీ భామ. ‘దేవర’ 
చిత్రంతో ఆమె తెలుగులో అరంగేట్రం చేస్తున్న విషయం తెలిసిందే. 
ప్రస్తుతం ఈ సినిమా చిత్రీకరణ జరుగుతున్నది. కొన్ని మాసాల 
క్రితం విడుదల చేసిన జాన్వీకపూర్‌ ఫస్ట్‌లుక్‌ పోస్టర్‌ అందరిలో 
ఆసక్తిని పెంచింది. తాజా సమాచారం ప్రకారం కథాగమనంలో 
జాన్వీకపూర్‌ పాత్రకు చాలా ప్రాధాన్యత ఉంటుందని, రెండు భిన్న 
పార్శాలు కలిగిన క్యారెక్టర్‌లో ఆమె కనిపిస్తుందని చెబుతున్నారు. 

సినిమా ద్వితీయార్థంలో జాన్వీకపూర్‌ పాత్ర నెగెటివ్‌ షేడ్స్‌తో 
సాగుతుందని, ఆమె అలా ఎందుకు మారాల్సి వచ్చిందనే అంశం 
కథలో కీలకంగా ఉంటుందని అంటున్నారు. తన క్యారెక్టర్‌లోని 
సర్‌ప్రైజింగ్‌ ఎలిమెంట్స్‌ నచ్చడం వల్లే జాన్వీకపూర్‌ ఈ సినిమాకు 
అంగీకరించిందని, దక్షిణాదిలో తన కెరీర్‌కు శుభారంభాన్నిచ్చే చి -
త్రమవుతుందనే ధీమాతో ఉందని ఆమె సన్నిహితులు చెబుతున్నా-
రు. కొరటాల శివ దర్శకత్వంలో తెరకెక్కుతున్న ఈ చిత్రం ఇటీవలే 
గోవాలో కీలక షెడ్యూల్‌ను పూర్తి చేసుకుంది. త్వరలో కర్ణా టకలో 
కొత్త షెడ్యూల్‌కు సన్నాహాలు చేస్తున్నట్లు  తెలిసింది.

దేవర లో జాన్వీ కపూర్‌ 
క్యారెక్టర్‌ నెగెటివ్‌ రోల్‌..!

'జెంటిల్మన్ 2' 
మొదటి షెడ్యూల్ షూటింగ్ పూర్తి
మెగా ప్రొడ్యూసర్ కె.టి.కుంజుమోన్ జెంటిల్మన్ ఫిల్మ్ ఇంటర్నేషనల్ బ్యానర్ పై “జెం-
టిల్మన్-2” చిత్రాన్ని గ్రాండ్ గా నిర్మిస్తున్నా రు. చేతన్ హీరోగా నటిస్తు న్న ఈ చిత్రానికి ఎ. 
గోకుల్ కృష్ణ దర్శకత్వం వహిస్తున్నా రు. నయనతార చక్రవర్తి, ప్రియాలాల్ కథానాయి-
కలు.  చెనన్ై పరిసర ప్రాంతాల్లో  చిత్రీకరించిన ఈ సినిమా మొదటి షెడ్యూల్ షూటింగ్ 
పూర్తయింది. 15 రోజుల పాటు జరిగిన మొదటి షెడ్యూల్లో  చేతన్, నయనతార చక్రవర్తి, 
ప్రియా లాల్, బాడవ గోపి, సుధా రాణి, సితార, శ్రీ లత, కన్మణి, లొల్లు  సభ స్వామినాథన్, 
బేబీ పద్మ రాగం , ముల్లై-కోతాండమ్లు  పాల్గొన్నా రు. స్టంట్ కొరియోగ్రఫర్ దినేష్ కాసి 
సూపర్ విజన్ లో ఓ భారీ యాక్షన్ సీక్వెన్స్ ని ఈ షెడ్యూల్లో  చిత్రీకరించారు. సినిమాలో  
ఈ యాక్షన్ సీక్వెన్స్ మేజర్ హైలెట్ ఉండబోతుంది. తదుపరి షెడ్యూల్ నవంబర్ మూడవ 
వారంలో ప్రారంభమవుతుంది. ఈ షెడ్యూల్ చెనన్ై, హైదరాబాద్ , పాండిచ్చేరిలో గ్రాండ్ 
గా చిత్రీకరించనున్నారు. మిగతా షెడ్యూల్లను మలేషియా, దుబాయ్, శ్రీలంకలో చిత్రీ-
కరిస్తా రు. ఈ చిత్రంలో చేతన్, నయనతార చక్రవర్తి, ప్రియా లాల్, సుమన్, మనోజ్ 
కె జయన్, ప్రసిక్క, కాంతారావు విలన్ అచ్యుత్ కుమార్, బాడవ గోపి, మునీష్ రాజా, 
ఆర్.వి.ఉదయకుమార్, సెంద్రాయన్, మైమ్ గోపి, రవి ప్రకాష్, శిశిర్ శర్మ, వేల రామ -
మూర్తి, జాన్ మహేంద్రన్, కల్లూరి  విమల్, జిగర్తాం డ రామ్స్, ప్రేమ్ కుమార్, ఇమ్మాన్ 
అన్నాచ్చి, ముల్లై, కోతాండమ్, శ్రీ రామ్, జాన్ రోషన్, లొల్లు  సభ స్వామినాథన్, జార్జ్ 
విజయ్, నెల్సన్, సితార, సుధా రాణి, శ్రీ రంజని, సత్య ప్రియ, కన్మణి, మైనా నందిని, 
శ్రీ లత, కారుణ్య, బాబు పద్మ రాగం, బేబీ, అనీషా.. దాదాపు 50 మంది ప్రముఖ 
నటీనటులు ఈ స్టా ర్ కాస్ట్లో  భాగమౌతున్నారు. ఈ చిత్రానికి ఆస్కార్ విన్నర్ ఎం.ఎం.
కీరవాణి సంగీతం అందిస్తుం డగా, వైరముత్తు  సాహిత్యం సమకూరుస్తున్నా రు. అజయన్ 
విన్సెంట్ సినిమాటోగ్రఫీ అందిస్తున్నా రు. తోట తరణి ఆర్ట్ వర్క్స్ని పర్యవేక్షిస్తున్నా రు. 
సతీష్ సూర్య ఎడిటర్. బృందా డ్యాన్స్ కొరియోగ్రఫీ అందిస్తుం డగా, జెరీనా స్టైలిస్ట్ గా, 
పూర్ణిమ రామసామి కాస్ట్ యూమ్స్ డిజైనర్ గా పని చేస్తున్నా రు. జి. మురుగ బూపతి, 
శరవణ కుమార్ ప్రొడక్షన్ కంట్రోలర్స్.

నాని హాయ్‌ నాన్న 
థర్ డ్‌ సింగిల్‌ రిలీజ్‌
యువహీరో నాని, మృణాల్‌ ఠాకూర్‌ జంటగా రూపొందుతున్న చిత్రం ‘హాయ్‌ నాన్న’. 
శౌర్యువ్‌ దర్శకుడు. మోహన్‌ చెరుకూరి, డాక్టర్‌ విజయేందర్‌రెడ్డి తీగల నిర్మాతలు. 
హేషమ్‌ అబ్దుల్‌  వహాబ్‌ స్వరాలందించిన ఈ చిత్రం పాటల్లో  ఫస్ట్‌ సింగిల్‌, సెకండ్‌ 
సింగిల్స్‌ని ఇప్పటికే విడుదల చేశారు. అవి మంచి ప్రజాదరణ పొందుతున్నాయని 
మేకర్స్‌ చెబుతున్నారు. నవంబర్‌ 4న ఈ సినిమాకు చెందిన థర్డ్‌ సింగల్‌ని విడుదల చే -
యనున్నట్టు  ఈ సందర్భంగా వారు తెలిపారు. ‘అమ్మాడీ..’ అంటూ సాగే ఈ పాట ఓ 
బ్యూటిఫుల్‌ రొమాంటిక్‌ నంబర్‌ అని, విభిన్నమైన కథాకథనాలతో రూపొందుతోన్న 
ఈ చిత్రం అన్ని వర్గా లకూ నచ్చుతుందని, మృణాళ్‌ ఠాకూర్‌, నాని కెమిస్ట్రీ హైలైట్‌గా 
నిలుస్తుందని, నాని కుమార్తె పాత్ర పోషించిన బేబీ కియారా ఖన్నా పాత్ర ఈ సినిమాకు 
ప్రత్యేక ఆకర్షణ అని మేకర్స్‌ చెబుతున్నారు. డిసెంబర్‌ 7న ప్రపంచవ్యాప్తంగా పాన్‌ 
ఇండియా స్థా యిలో సినిమా విడుదల కానుంది.

వెంకటేశ్‌ 
సైంధవ్‌ పోస్టర్‌ 
రిలీజ్‌..
వెంకటేష్‌ కథానాయకుడిగా నటిస్తు న్న 
తాజా చిత్రం ‘సైంధవ్‌’. శైలేష్‌ కొలను 
దర్శకుడు. నిహారిక ఎంటర్‌టైన్‌మెంట్స్‌ 
పతాకంపై వెంకట్‌ బోయనపల్లి నిర్మిస్తు -
న్నారు. సంక్రాంతికి ప్రేక్షకుల ముందు-
కురానుంది. ప్రస్తు తం నిర్మాణానంతర 
కార్యక్రమాలు జరుగుతున్నాయి. త్వరలో 
ఫస్ట్‌ సింగిల్‌ను విడుదల చేయబోతున్నారు. 
ఈ సందర్భంగా సోమవారం కొత్త పోస్టర్‌ను 
విడుదల చేశారు. వెంకటేష్‌ కెరీర్‌లోనే 
భారీ వ్యయంతో ఈ చిత్రాన్ని రూపొందిస్తు -
న్నారు. వ్యవస్థలోని అరాచక శక్తులపై ఓ 
సామాన్యుడి పోరాటం ఏమిటన్నదే ఈ చిత్ర 
కథాంశమని, వెంకటేష్‌ పాత్ర వవర్‌ఫుల్‌గా 
సాగుతుందని చెబుతున్నారు. నవాజుద్దీన్‌ 
సిద్ధిఖీ, శ్రద్ధా  శ్రీనాథ్‌, రుహానీ శర్మ, 
ఆండ్రియా జెర్మియా తదితరులు నటిస్తు న్న 
ఈ చిత్రానికి సినిమాటోగ్రఫీ: ఎస్‌.మణికం-
దన్‌, సంగీతం: సంతోష్‌ నారాయణ్‌, రచన-
దర్శకత్వం: శైలేష్‌ కొలను.


